
F094-001,01 In den zittē grauff fridrichs vō togēburg da er gewaltēklich beſaſß/ vnd ȷ́n ouch an geuallen wz
vō rechtem erb dz turthal dz neckeˢtal vnd dz ſant Johanertal vn̄ dz ſchloſſ utznach mítſampt dem vtznacheˢ
F094-001,02 berg mít ſimeˢ zûgeho͗rd Ouch díe herſchafft wíndegg mítſampt dem ſchloſß grínow ouch mít
ſínneˢ zûgeho͗rd deſſglich mít andrē ſímē ſchloſſ vnd ſtetē gwaltenklich reigeˢt fûg ſich dz dem voˢgenantē grauffridrichē
gema͗chlet waˢd Eín ellicheˢ gemachel genant Elſbet vō metz vnd die
F094-001,03 ſelb gra͗uffin vō ma͗ſchtz ín ſo͗mlichen gûttē willē vnd deſſglich der voˢ genant graff jr huſſwírt
geneínandrē ſtûndēd dz ſÿ eínandrē zû grechtē gmeíndren vn̄ erbē namend vnd jr der man macht alleſſ dz er hat eſſ wer
ſtet land ſchloſſ vnd lût nût uſſ gnomē wz opt ſtat/ nū fûgt ſich dz nū grauff fridrich vō tagēburg ſtarb vō deˢ frowē damít
vnd nū dÿe frow den mā arpt/ damít ſÿ eín gût zít díe ſchloſſ ín gwalt vn̄ gewer hat/ da nū uff ettliche zit ward da ward
díe optgemelt frow vō togēburg burgrín zûrich mít allē jrrē land vn̄ luttē wíe optſtat vnd beſundeˢ gab vnd ſchanckt ſÿ dz
ſchloſſ vnd ſtetle utznach den vō zûrich wen […] abgieng/ dz iſt nū díe erſt meinūg alſ díe von ſwítz vnd glariß dz ſtetlÿ
liechtiſteig vtznāg vnd and re ſloß vnd land der g ra͗ffin von ma͗tz jnn namēt vnd ouch dieſelben lût zû ewigē lantlûtten 7ć
Item dz veˢnamend die vō ſchwitz vnd ſchicktend zû den vō glaris dz ſÿ bín nûtte líeſſend ſÿ kemend zû ȷ́n gan ſchwitz
mít jrreˢ macht dem gwalt 7ć díe vō glaris warend die nū wundeˢ nam̄ wz díe vō ſwitz mítt ȷ́n zû ratt werdē welttend
vnd namēd zwen ratzbottē vſſ vō ſtûndē an vnd ſanttend díe hínȷ́n gan ſchwitz dz da ſÿ nun gan ſchwitz kamend da ſeitt
ȷ́n deˢ am̄en wíe díe vō togtenburg werburgrín wordē mít den̄ vō zûrich vnd ſeittend ȷ́n̄ ouch wíe grauff fridrich der wer
gweſſen deˢ ȷ́n vn̄ dē ſínnē vō rechtē gnaden wegē vnd beſundrē liebe gunnē het dz ſÿ mÿt den ſínē eín ewig lantrecht
machē mo͗chtend vnd ſÿ zû lantlûttē uff nemē 7ć Vnd ob ſÿ woltend ín hilfflich ſÿ wideˢ díe vō togēburg ſo wer ín lieb dz
ſÿ teil vn̄ gemeín ín diſſeˢ ſach mít ȷ́n hettend díe vō glariſſ warend deſſ fro vnd rittend heín vnd zougtēd jrrē herrē jr ſach
díe nū ouch fro warend vnd namend uſſ vnd zugend mít dē vō ſwit vnd namēd dz ſtettlÿ liechteſteíg ȷ́n mít jrem eignen̄
gwalt deſſglich andrí ſchloſſ vnd namēd der optemelt① frowē vō togēburg lûtt zû lantlûttē vnd machtēd eín ewiglantrecht
mít den vō utznach/ vnd dz iſt nū díe erſt urſach damit graffridrich den vō zûrich vnd dē vō ſchwitz die ſchwentz zûſamē
knûpff alſ mín heˢe uō zûrich jn dz oberland zugend fûr nídburg vnd fr o͗udenburg vnd dz ſalganſer land jn namēt vnd jnnē
die von ſwitz vn̄ glaris díe ſchíff níder legtend 7ć 7ć Item demnach vnd v díe vō ſchwítz vnd glaris utznach vnd andeˢs mít

jˢem eígnē gwalt ȷ́n gnomē hettend uff wienacht ȷ́m 36 jar da waſſ eín ſtat vō zûrich nûtt ín frûntz=
F094-001,04 ſchafft mít der herſchafft vō o͗ſtrich ettlicheˢ urſach halb dz nût not íſt zû melden nū fûgte eſſ ſich dz
zwen míneˢ heˢrē vō zûrich kna͗cht an deˢ etz wurdent an gnomē mít gefeng=
F094-001,05 nís eben hert/ damít der unwíl abeˢ gemert ward/ vn̄ ſchlûgend mín herē den zug an ín dz obeˢland
vnd fûrrend hínuff mít ííȷ́ tuſſig mannē/ vn̄ namend alſo ȷ́n dz obeˢland vnd ouch dz ſalganſſeˢ land dē gra͗ff heínrich vō
ſalgans etwz barttigíg wz vnd deˢ herſchafft zû ſtûnd da nū mín heren alſo jm oberland lagend/ bedorft mā ſpiſſ die fûrt
mag hínuff ȷ́n eínem ſchíff dz ſchíff hûbend uff díe lût ím gaſtel vnd wuˢff=
F094-001,06 end dz nídeˢ dz nū eín mergl mercklichē vnwil gen dē vō zûrích vnd den vō ſchwitz vnd glarís
geneínandren bracht wō díe vō ſchwitz vn̄ glaríſſ dē vō zûrich zû geſeít hattend ſÿ vnbekûmbret zû laſſen 7ć da nū mín
herrē vō zûrich heín woltend zûchen da warend díe vō glariſſ mít íȷ́ ͨ man̄en am ſteín vndeˢ wíndegg da gro͗ſt ſÿ der ſtûſſe
frûntlich// abeˢ jm ward nût gedancket① da ret der ſtûſſe jr herrē vō glaˢis ich bin ouch eín glarneˢ vnd welte ûch gern
hût beſa͗chen̄ alſſ from erbeˢ lût① vnd zugend da mít gan zûrrich vnd lieſſēd die grûſſen bûchs zû walliſtat① Item índem
vnd abeˢ deˢ zûg ím obeˢland lag vnd den vō zûrich nût gehaltē ward vō den vō ſchwitz vnd glaris mít dem vnd mā abeˢ
díe ſchiff uff gehept wurden/ namend mín heˢē noch me lûtē uſß wol íííȷ́ tuſſend man vnd leittend dennen ȷ́m obeˢland
díe gan pa͗ffikon zû troſt damít vnd díe vō ſchwitz nût to͗rfftend vom land ſcheiden den díe vō zûrich ſich gantz nûtz gûtz
veˢſachend zû dē vō ſchwítz ȷ́ndem da zugend die vō zûrich heín den na͗chſtē vnd lagend díe vō pa͗ffikon ſtill wan díe nût
wûſtend anders den dz deˢ zûg der ím obeˢland lag ouch zû ȷ́n kommē ſo͗lt Vnd da nū díe vō glariſſ ſachend dz der zûg
vſſ dem obeˢland deˢ den̄ der vō zûrich wz fûrzogen da zugend ſÿ zû den vō ſchwitz uff den hochen etzel vnd lagend da
ettliche tag/ Vnd rittend díe vō bern ouch vō andren orttē deſſglich vō appēzel díe drundeˢ rittē zû tagen vnd da deˢ víííȷ́
tag kam ward eſſ geſtelt ettlich zít ȷ́n row 7ć vnd wurden tag geſetz ȷ́n frûntzſchaft zû leiſt① Strengē erſamē fûrſichtigē
vnd wiſſen beſundrē gûttē frûnd vn̄ trûwē eignoſſen v̂nſſ wil nût zwifflen jr ſigend berich der ſto͗ſt vn̄ ſpín díe den v̂nſſer
herrē vō zûrich an einem deſſglich ſchwitz vnd glariſſ am andrē teill lang zit gehept vnd noch hand/ anberru͗rend etlichēr
land vnd lût díe den gweſſen ſínd grauffridrich vō togenburg/ vnd díeſelben land namlich vtznach mít dem ſchloſſ vō
v̂nſſeˢ gna͗digē frowē geſchenckt vnd geben wordē iſt vff den zwentzigoſtē tag na͗chſt veˢgangē/ alleſſ nach lût vnd ſag der
verſigloten bríeff v̂nſſ darv͗beˢ veˢſiglot gebē daran die vō ſchwitz vnd vō glaris díe veˢgemelten v̂nſſre gna͗digen frowen vō
Togenburg vnd ouch v̂ns mít jrem eignē gwalt/ an recht Ouch an̄ v̂nſſeˢ wûſſen vnd willen geſumpt vn̄ geȷ́rt alſ voˢ gret
íſt/ díe dick be=
F094-001,07 nenptē vō ſchwitz vn̄ von̄ glarriſ habend Ouch zû lant=
F094-001,08 lûtten genomē díe lût ȷ́m gaſtel ín dz pfand wíndegg darzû wír hoffend vnd getruwend recht ze haben/
jnnloſſung wiſſe/ nach lut vn̄ ſag deˢ pfandbríeff v̂nſſ darum̄ veˢſiglet①gaben 7ć vnd alſſ v̂nſſeˢ líeben eígnoſſen bottē von̄
ſtettē vn̄ la͗ndrē namlich vō bern vō ſollotur lutzern vr re vndeˢwalden ob vnd níddem wald vn̄ vō zug zwen fridē zwûſſend
v̂ns beden partÿen/ vm̄ díe vor geſchribnē ſachē gar eigēlichē gemacht vnd beret hand So ſínd ſo͗mlich fridē an ûnſſ nût
gehaltē alſ wír hoffend vnd getrûwend fûr zû bríngē vō den vō ſchwitz vnd vō glarris vn̄ vō den̄ díe zû jn geſchworrē
hand jn ſo͗mlicheˢ wiſſ form vnd maſſ alſſ abeˢ díe beret ſínt/ vō ſo͗mlicheˢ vorgeſchribner ſach wegen/ wír vō zûrích zû
grûſſem ſwerē treffenlichen koſtē vn̄ ſchaden/ mûg kumbeˢ vnd arbeít komē ſínd/ darum̄ wír hoffend vnd getrûwend/
díe vō ſchwítz vn̄ vō glaris ſûllend deˢ obgeſeitten v̂nſſer gna͗digē frowē vō toggenburg vnd ouch v̂nſ vm̄ ſo͗mlich redlich
billich ſach vn̄ anſprach bekerrūng tûn nach dem rechten/ vnd nach ſo͗lichem als ſy vn̄ wír vō jrro vn̄ v̂nſeˢ wegē v̂nſſer
klag ſetzend vnd fûrbríngend nach alleˢ v̂nſſer noturfft/ alſ ſich dz dem nach gelegēheit der ſach wírt bûr rē der von ſwitz
vnd glariß antwo rtt① Darwideˢ díe vō ſchwitz vnd glaris alſo redend vnd ſprech=
F094-001,09 end/ wz wír in der ſach getan hand eſſ ſÿ gegē v̂nſſereˢ frowē vō tagēburg oder den vō zûrich houffend
vnd ge=
F094-001,10 trûwend wír mít errē mít glínpff vnd mit recht fûr ge=
F094-001,11 nemen vnd gethon vnd meínennd ouch dz mít glinpff vnd errē zû verantworttē ím rechtē vnd an allen
dē enden da ſich dz gebûrrē vnd nûtturftig wirt/ beſundeˢ wz friden vō v̂nſſer eígnoſſen bottē beret odeˢ gemachtt ſínd/
dz wir díeſelbē friden getrûlich vnd angeferd redlich vnd ga͗ntzlich gehalten hand/ darvm̄ wír der egenāt① v̂nſſer frowē
vō togēburg noch den von zûrich gar nûtzit ſchuldig pflichtig noch verbundē houffend ze ſínd jm rechten weder uíl noch
wenníg/ Es habend aber die vō Zûrich vnd díe jrrē so͗lich fridē an v̂ns vnd den v̂nſſrē ûberfarren mít wortten vnd mít
wercken/ vnd mít gar mengerleig ſtucken vnd ſachen alſ wír ím rechten wol ge
F094-001,12 trûwend fûr zû bríngē nach aller noturfft/ darum̄ wir hoffend dz v̂nſſ eín wandel mít recht vō ȷ́nnē
beſchechen ſo͗lle nach v̂nſſer errē noturft als wir dz ín v̂nſſer clag vnd antwurt Ouch wol meínnen vnd getruwend redlich
fûr zû bringēn nach aller notturft 7ć So͗mlicher obgeſchribner ſpennen ſto͗ſſen vnd míſſleilgigē wie díe den̄ an ín ſelben
ſínd zû einnem vnuerdingten rechten wir optgemeltē parttÿen kommē ſínd Vff díe frommē ſtrengē wiſſen vnd fûrſichtigē
v̂nſſer lieben eignoſſen botten vō bern namlich her rûdolff houffmeiſt/ ritter ſchulthes daſelbs frantzen vō ſcharnnatal
Rûdolff vō ríngeltingē vnd hanſſen vō mûlren Vō ſoloter hemmā vō ſpiegelberg ſchultheſſ heíntzmā grûber vō lutzern
pauluſſ vō bûrrē ſchulthes ourich vō herttēſteín altſchultheſſ antoní rûſſen vnd petteˢ goltſchmíd/ vō urrÿ heínrich
berrēdíngˢ heímrich arnolt altammā hanſſ krupff ſchribeˢ/ vō vndeˢwaldē obdemwald níclaus vō eínwil altammā vnd hans
mûller/ vō vnderwaldē níddemwald arnolt am ſteín vnd ûrich am bûl/ von zug hanſſ hûſſler ammā vnd joſt ſpíller altamā
were aber dz der uorgeſchribnē bottē deheínner vō kranck=

F094-001,13 heitt wegen ſinnes lips zr zû der ſach nût kommē mo͗cht vnd er dz uff ſínnē eid na͗mē mo͗cht/ So ſol
díe ſtat odeˢ dz land dennē derſelb bot íſt/ eínnē andrē an deſſ
F094-001,14 ſelben ſtat na͗mē vnd geben der ſÿ beduncke der nûtzeſt vnd beſt vnd gemeíneſt ȷ́n der ſach ſín/ vnd
ſol dz ange=
F094-001,15 fa͗rd vnd ann fûrwort beſchechen/ Vm̄dz díe ſach nût verzogen werd/ Es iſt ouch herȷ́nne gar eigēlich
beret dz díe forgeſchribnē bottē zû ſtund vnd anueˢziechē v̂ns ob geſchribnē partÿentag zû dem recht① ſetzē ſûllend an
gela͗gē ſtet/ vnd nachdem vnd alſ der tag geſetz íſt So ſo͗lend díeſelbē bottē ſweren liplich eid zû got vnd den helgen Eín
recht vm̄ díe opgeſchribnē ſach zû ſprechen nachdem vn̄ ſÿ bedunckt Vnd ſÿ ír eid wiſſet níemen zû lieb noch leid Vnd alſ
den die opgeſchribnē ſachen uír díe bottē bracht werdent klag antwort red vnd wideˢ
F094-001,16 red bríeff vnd kuntzſchanft/ weſſ den jedermā jm rechten getrûwet ze geníeſſen vnd wen den díe
ſachen alſo gātz beſchloſſen ſínd uff eín end/ ſo ſo͗llend den diebottē So͗mlich ſachen vſſ ſprechen/ hie zwuſchend vnd
vntz der míttenuaſtē ſchieroſt komed vnd díe vm̄ keín díng lengeˢ nût veˢziechen vnd wz alſo ím rechten̄ vō den botten
gemeínlich odeˢ von dem merteil vnder ȷ́nē geſprochen wírt dz ſo͗llend wír opgeſchribnē partigē alle dannēhín ewenklich
war ſta͗t vnd ueſt vnd vnueˢbrochenlichē halten/ darwider wider níemer tûn ſchauffen noch veˢhengē/ durch v̂nſſ ſelbs
noch andeˢ heímlich noch ouffenlich mít worttē vnd wercken ín keín weg Vnd deſſ habend ſich díe vō zûrich gelopt vnd
verſprochē uír ſÿ vnd jr nachkommē war vnd ſtet zû haltē wíe opt ſtat① So habind wír díe vō ſwitz vnd glaris bín den
eidēn ſo wír v̂nſſren lenderē geſchworen hand fûr ûnſſ vnd allē v̂nſſer nach=
F094-001,17 komē war ueſt vnd ſta͗t zû halten 7ć vnd deſſ zû warem ſtetten vrkûnd ſo habend díe vō zûrich jr
ſtatjnſigel vnd wir die vō ſwitz vnd glariſſ v̂nſſer beder le lendeˢ ínſigel laſſen hencken an diſſen brieff vnd den alſo beſiglet
den obgenanttē botten In Jˢen gewalt geantwort uff fritag na͗chſt voˢ der pffanffenuaſnacht nach Criſtꝰ gebûrt da mā zalt
thuſent vierhundurt driſſig vnd ſiben jar 7ć/ nach dem vnd v̂nſſer heˢe vnd obren von ſtetten vnd lendrē v̂ns obgenantten
bottē gewiſſt habend v̂nſſ mít den ſto͗ſſē zû beladen vnd bed partigen nach irem fûrbríngen als uor ſtat Im rechten zû
enſcheiden/ So habend wir bedē bartigē tag geſetz gan lutzern ín díe ſtat am ſamſtag na͗chſt voˢ dem ſuntag remíſſere/ Vff
den ſelben tag ſínd bed bartigen Ouch komē durch jr uolmechtigē tra͗ffenlichē botten vnd hand den geſûcht/ vnd habend
wir obge=
F094-001,18 nanten botten/ alle geſworē liplich eid zû got vnd den helgen/ Eín recht vm̄ díe opgeſchribnē ſachē
zu͗ ſprechē nach dem vnd v̂nſſ bedunckt vnd v̂nſſ v̂nſſeˢr eide wiſſet níemē zû lieb noch ze leid/ alſ den díeſelbē ſachen fír
V̂nſſ bracht werdent/ klag/ antwort/ Red/ vnd widerred/ brieff vnd kuntzschaufft weſſ den jeder man jm rechten̄/ trûwt ze
genûſſen/ alſ wir deſſ zû thûn pflichtig warēd nach ínhalt deß optgemeltē anlaſſbríeffs der das gar Eígenlich begriffet Vn̄
alſ wír v̂ns zû dē ſachen ín obge=
F094-001,19 ſchribneˢ maſſe veˢbundē habent So hand v̂nſſer gûtten frûnde vnd eignoſſen der vō zûrich volmechti-
gen botten/ als ſy uff den tag geweſſen ſínd/ v̂ns gezo͗ugt vnd erla͗ſſen laſſen/ des erſtē eínnē baírínē gewaltz=
F094-001,20 bríeff vō der edlen wolgebornnē frowē frow elſbet von ma͗tzſch gra͗ffín ze togenburg/ mít jrem vnd
ouch mít des wolgebornnē uogt uorichē vō metſch grauffe zû kilchberg vnd houptmans an der etſch jrs lieben uettren vnd
wûſſenhaften uogtz alſ ſÿ ín dem ſelben brieff veˢíach vnd ín uogtz wiſſe ſin eigen ínſigel ze end der geſchrift uff truckt
vnd beſiglet hat/ der ſelbe gewaltz
F094-001,21 brieffe vō wort ze wort nût gemíndret noch gemert híe
F094-002,01 nach ín diſſem bríeff geſchriben ſtat vnd luttet alſo 7ć Wír elſbet von ma͗tſch gra͗ffín zû togenburg
tûnd kunt aller mencklichem mít diſſem bríeff alſ díe erſam̄en wiſſen ammā vnd lantlût gemeínlich der la͗nder ſchwitz vnd
glaris v̂nſſ etliche gewaltzſamí an utznach dem ſtetli an ſma͗rikon am utznacher berg/ mítſampt jr zû geho͗rendē ouch an
liechtiſteig der ſtat deſſglich am turtal vnd am na͗ckertal vnd daſelbs vm̄ vnd ouch dz ſchloſſ grínow an ûnſſrē wûſſen vnd
willē vnd an aller erlouben ent=
F094-002,02 wert/ vnd die lût daſelbs zû ewigen lantlûtten ín ge=
F094-002,03 nomen hand/ vnd won nū ietzend tag zwuſchend den fûrſichtigē wiſſen/ burgenmeiſter rat vnd
gemeíner ſtat zûrich/ v̂nſſren beſundren gûtten frûnden vnd v̂ns an eínnem teíl/ vnd an dem andren teíl der obgnāten
lantlûtten vnd lendrē gemeínlich vō ſchwitz vnd glaris alſ dz ín eínnem anlasbrieff darûber gegeben gar lutteˢ iſt begriffen/
gan lutzern uff ſamſtag na͗chſt kûnftig geſetzet iſt 7ć/ darzu͗ wír v̂ns ouch gern parſonlichen gefu͗gt hettend/ den dz
wír vō vnmugenheit v̂nſſers lips vnd Ouch vō ander notſach wegē v̂ns anligende/ v̂ns dahín nût fu͗gen noch ſchicken
kundent noch mochtent/ vnd darum̄ dz ſo͗mlich entwerung wider bracht werd/ vn̄ wir zu͗ v̂nſſer gewer vnd gewaltſamí der
optgenanten ſtet ſchloſſ land vn̄ lût kommē mugent/ vnd derrē nût alſo entwert blibent/ So habend wir den optgedachten
burgermeiſter vn̄ ratt der ſtat zûrich/ oder alſ mengen/ vnd welhen ſi vō jrem ratt ſchicken vnd ordnē wellend/ v̂nſren
gantzē uollen ge=
F094-002,04 walt geben/ vn̄ gebend ín den ouch alſo wûſſenklich jn kraft diſſ briefs/ So͗lich gewer vnd ín ſetzūng/
an díe opgenanttē vō ſchwitz vnd vō glaris/ uff den benemptē tag/ mít recht oder mít ta͗dig/ ze erfordrē/ vnd ze ûnſrē
handē bríngē/ alſ wír ouch houffend vnd getrûwend/ dz eín jecklicher beſcheidner mā wol verſtand/ dz go͗tlich recht/ vnd
bilich ſig/ dz wir ſo͗mlicheˢ entwerung ſtet ſchloß land vn̄ lût/ dera wir alſo an̄ recht entwert ſigent/ wider ín gewalt vnd jn
gewer geſetz ſûllend werden/ vnd dz díe optgenāten vō zûrich jr eínneˢ odeˢ mer vō iren rat/ Vff den obgemeltē tag/ uff vm̄
ſo͗lich entwerung/ alſ hieuor iſt begriffen herínne thu͗n vn̄ laſſen mít recht oder mít ta͗dīg/ deſſ habend ſÿ uollen gewalt alſ

alſ v̂nſſer gewûſſmacht bottē/ vnd ſol dz gu͗t kraft vnd macht haben/ ín alleˢ der wiſſ form vnd maſſe/ alſ ob wirs es ſelber
ta͗ttind pa͗rſonlich mít ûnſſrem lib gegēwirtig/ zu͗ gewín vnd ze verlurſt/ vnd ze allem rechten an alle widerred vnd ge=
F094-002,05 u͗erd/ vnd deſſ zu͗ warem urkûnd/ habent wír v̂nſſer eigē ínſigel geheiſſen drucken ín diſſen brieff/ deſ
ouch ich der grauff v͗lryich alſo vergichtig bín/ dz ích zu͗ berßˢung diſſes bríeffs vō bet wegen der wolgebornē frow elſbett
gra͗ffín zu͗ ma͗tſch míneˢ lieben baſſen hanng Mín eigē ínſigel han laſſen drucken ȷ́n diſſen bríeff ín uogt wiſſe zu͗ dem
jrren geben an dem na͗chſten ſamſtag voˢ dem ſuntag ſo mā ín deˢ helgē kilchen ſunget jnuocauít ín der uaſten nach der
gebûrt criſtí fiertzechen%C/ driſſig vnd ſiben jar 7ć/ Vnd nachdem alſ der ſelbig gewaltz brieff erla͗ſſen ward daruff habend
wir nū eigenlichē verho͗rt/ bedeˢ bartÿen anklag antwort red vnd widerred/ nachred vnd beſlieſung bríeff vnd anders und
nachdem vnd wír dz erho͗rtt haben nach ínhalt vnd uſſwiſſung deſſ obgemelten an=
F094-002,06 laſſbrieffs/ Se habend wir bed teil nach deˢ form deſſ
F094-002,07 ſelben anlauſſbrieffs bín v̂nſſren eiden ſo wir herum̄b ge=
F094-002,08 ſcherē habend vm̄ opgenant ír ſto͗ſß alſ díe ín demſelbē anlaſſbrieff begriffen ſínd/ ín rechtē gentzlich
Enſcheidē/ vnd darum̄ geſprochē nach der form vnd in deˢ meínūg alſ hienach eigēlich gelûttret ſtat 7ć/ Item deſſ erſtē
alſ ſich díe vō zûrich erklagtend vō deˢ obge=
F094-002,09 nanten v̂nſſer gna͗digen frowē vō togēburg jr mít=
F094-002,10 burgeˢin wegē/ vnd ín jrrem namē zu͗ den vō ſchwitz wíe dzûnſſer gna͗diger her grauff fridrich ſelig vō
togē=
F094-002,11 burg frow elſbettē vō togenburg geborē von metſch ſín ellichen ge=
F094-002,12 machel habe gemacht zu͗ eínnem erbē alles ſínnes veˢlaſſnē gu͗tz/ bín ſínnem geſunden la͗bendigē libe/
Zu͗ den zitten da er dz wol thu͗n mocht 7ć alſ ím dz gunnē was vō v̂nſrem allergna͗digoſten herren dem Ro͗mſchen keiſſer
dazu͗mal kûnníg/ vnd habe ouch ſy ſo͗mlich gu͗t jnn gehept ín gewalt vnd gewer/ ſider ſínnem tod vnd hab dz beſeſſen
vnd gnoſſen 7ć vnd habend Ouch díe von ſchwitz dz wol gewîſſet/ vnd v̂ber ſo͗mlichs/ So habend jr die vō Switz/ die jrrē
ze liechteſteíg jm turtal jm na͗ckertal jn ſant johanſſer rtal vnd daſelbs vm̄b/ anᷠ jrren wûſſen willen gunnē/ vn̄ erlouben
vnwûſſender vngewarnneteˢ vnd vngeſeitteˢ ſach Zu͗ ewigē lanttlûttē genomē vnd ſy dero ent=
F094-002,13 wert/ dz ſÿ jra vngehorſam ſÿgínd/ Zu͗dem habend ſÿ jra/ dz ſchloſß vtznang vnd den vtznangeˢ berg
mít ſínneˢ zu͗geho͗rd/ da ſÿ den vō zûrich die eigenſchauft geben vnd jra dz anleín zu͗ liptíng voˢ behalten hab entwert vnd
die lût darínne zu͗ ewígē lantlûtten genomen/ 7ć vn̄ habend dz alles getan mít jrrem eígnen gewalt anᷠ jren wûſſen vnd
willen vnd fra͗ffenlich anᷠ alles Recht 7ć/ vnd begerend ín jrem namē wandel vn̄ bekerung 7ć alſ ír klag dz mít mer worttē
ſo híe zu͗ lang zeſchriben werre ínhalt vnd begriffet① darwider aber díe von ſwitz alſo antwortend/ vnder andren wortē
wíe dz der obgenant v̂nſſer her vō togenburg ſelig bín ſínnem lebendē libe/ Zu͗ den zitten da er es wol thu͗n mo͗cht mít
gu͗ttem ra͗t Sÿ vnd ouch díe ſínnē von ſundrē gnaden wegen/ ſo er zu͗ jnnē vnd ouch den ſínnē hette begnadet vn̄ begabet
vnd ȷ́nnen díe gnad ge=
F094-002,14 than hett/ vnd ſundeˢ den vō ſchwitz/ das díe ſínnē nach ſínnem tod mít den vō ſchwitz/ eín ewig
lantrecht an ſich nemē ſo͗ltend vnd hette ouch díe obgenantē frow elſbettē geborren von metſch ſo͗mlich gnad ſo ȷ́n jr
herr vō togenburg ſelig getan het alſ uorſtat mit ettlicher jrfrûnden vnd ra͗tten rat vergûnſt vnd veˢwilget Vnd getrûwtend
darum̄ gu͗t kuntzſchaft zu͗ haben/ zu͗ zittē vn̄ tagē vnd zillen nach v̂nſſer erkantnûs 7ć vnd wen die uíl benemptē/ v̂nſſer
frow vō togenbuˢg veˢendret vnd veˢgeben hett v̂ber dz díe erben So ouch zu͗ dem
F094-002,15 ſelben gu͗t getrûwtend recht zu͗ haben/ vnd ſÿ ín eínnem rechtē ſtu͗ndēt míteínandeˢ/ das noch vnuſſ
getragē was/ vnd abeˢ alle díng vnueˢ
F094-002,16 ruckt ſoltend beliben vntz zu͗ uſſtrag der ſach ſo͗mliches rechten 7ć fo͗rchtēd ſi vnd ouch díe erben/
deſſ von togenbergs ſelgen lût/ dz ínnen ȷ́nbrûch beſcha͗chen mo͗chtend ín ſo͗mlich gnad díe ín der vō togenburg jr her
ſelig gethan vnd geben hette vnd geda͗chtínd den̄ genaden nach vnd vō anru͗ffens der erbren̄ lût/ vnd vō der benempten
gnaden vnd begaubūg wegen alſ uorſtat/ So habend ſÿ díe lût alſo zelantlûttē genomē/ doch Jedermā an ſínnem rechten
vnſchedlich vnd getrûwend dz ſÿ da
F094-002,17 bÿ beliben ſo͗llend/ vnd der von togenburg noch den vō zûrich darvm̄b keÿneˢ bekerung noch wandel
pflichtíg ſigend vnd ouch darann rech vnd nût vnrecht gethan habent 7ć alſ den jr antwort ouch mít mer wortten díe
hie zu͗ lang zeſchribē werend eígenlicher begriffet① 7ć/ Merk hie die erkantnûſſ alſ die eignoſſen vm̄ diſſ klag antwor
red vnd wideˢred 7ć Vnd uff ſo͗mlichs diſſ ſtuck ſo habend wir v̂nſſerkent vnd uſſgeſprochē vff v̂nſſer eíd/ ȷ́m rechten/
vnd ſundeˢlich íſt vndeˢ v̂nſſ dz mer worden// ſider díe vō Switz jn jr antwort① red vnd widerred fûrwendēt wíe dz
v̂nſſer heˢ von togenburg ſellig/ bín ſínnem lebenden̄ lib jnnē vnd den̄ ſínnen die gnad vnd díe begaubung gegeben vnd
gethan hatt/ dz díe ſínnē nach ſínnem tod/ jro der vō Switz Ewiglantlût werden ſûllent vnd habe/ ouch vnſſer frow von
togēbuˢg ſo͗mlichs nach ſínnem tod/ mit Etlichē jren frûndē ra͗tten vnd Ra͗t verwilget① vnd veˢgûnſt/ vnd ouch ſider
díe vō togenburg ſemlich Endringen nach ſo͗mlichem verwilgen gethan hat/ vor uſſtrag deß rechten ín ſÿ dem ſtu͗nd nût
andren des vō togenburgs erben/ dar
F094-002,18 durch díe vō Switz/ vnd ouch díe erbrē lût du͗cht/ dz ſÿ jr gnaden beroupt mo͗chtend werdē die jnnē
der vō toḡburg ſelig gethan hat/ dz v̂nſſ nût bedunckt dz díe vō ſchwitz deˢ vō togenburg vō den ſelben lantluttē wegē
díeheínneˢ bekerung pflichtíg ſigēt zu͗ thu͗n/ den mo͗gent díe vō ſwitz kuntlich machen/ dz ȷ́nnē ſo͗lich gnad vnd be=
F094-002,19 gabung beſchechen ſÿg/ alſ ſÿ ín jr widerred fûr gewend hand jnn der maſe/ dz v̂nſſ opgenanttē bottē

odeˢ deˢ mertaíl vndeˢ v̂nſß Bedunckt dz ſÿ es wol kuntlich gemacht habínt/ dz sÿ den bín ſomlichem lantrecht belibínt/
doch v̂nſſer frowen von togēburg den erben odeˢ wer recht zu͗ den landen vnd ſchloßen gewínnet① an allen andeˢ jro
rechtungen vnd herlikeitten vnſchedlich/ vnd ſo͗llend díe vō Switz v̂nſſer frowē vō togenburg díe ſtat vnd ueſtÿ utznang
mít der herlikeít vnd mít allen díngen/ vntz an díe lûtt/ díe ſellend jrlantlût beliben alſ uor ſtat 7ć gentzlich bekerē vnd
wideˢ ín antwortten/ doch alſo dz díe ſelb ûnſſer frow vō togen=
F094-002,20 burg dasſelb ſchloſß vtznang vnd wz jra alſo bekeret iſt vnueˢruckt behalt vnd vnuerendret beliben
laſße/ vntz dz ſich mít recht fínde wer zu͗ v̂nſſers heˢen vō togenburg ſeligē gu͗t/ vō erbs wegē recht gewínne vnd ze erben
bekant werde/ 7ć vnd won wír nach dem rechten/ den vō Switz ze drÿen vierzechen tagē jr kuntzſchauft zu͗ leittē billich
geſetzt hettend vnd abeˢ wir bottē/ der zillen nût eben mo͗gend erwarttē/ herum̄b iſt dz mer vndeˢ v̂ns worden/ dz wír
beden bartigē den vō ſchwitz jr kuntzſchauft zu͗ leiten/ vnd den vō zûrich zu͗ ho͗rē offentag geſetz habend gan lutzern jn die
ſtat vnd ſetzend den mít diſſer v̂nſſer erkantniſſe uffritag na͗chſt vor ſant jo͗rgentag na͗chſt komend zu͗ rechter tagzit dazu͗
ſínd vnd ſo͗lent díe botten vorhín am donſtag zenacht/ daſelbs an der herbríg ſín 7ć Item ſo klagend wír díe vō zûrich zu͗
den von glaris/ alſ von der von̄ Togenburg wegē v̂nſſer mítburgeˢrín wegen vnd ín jrem namē wíe dz díeſelben Vō glarus
mítſampt den vō Switz der ege=
F094-002,21 nantē v̂nſſer frowē vō togenburg díe jrrē zu͗ liechteſteíg ím tur=
F094-002,22 tal ím na͗ckertal ím ſant johanſſertal vnd daſelbs vm̄ ouch die lût zu͗ vtznang dz ſchloß dz darzu͗ geho͗rt/
ze ewigen lantlûttē genomē vnd vtznang dz ſchloſß feſtí vnd ſtat ín genomē vnd ſÿ deſſ entwert habínt an alles recht vnd
darum̄ vō jnnē jn namē der be=
F094-002,23 nemptē vō togenburg bekerung begerent/ 7ć/ der vō glarus antwort vff der vō zûrich anklag 7ć/ Daruff
díe von glarus alſo antwortēd jr gu͗tten frûnd vnd Eígnoſſen vō ſchwitz/ habent ſÿ vō gu͗tter frûntz=
F094-002,24 ſchauft wegē So ſÿ zu͗ berder ſit lang zít zu͗ſamē gehept habend/ von jr bet wegen zu͗ ſemlichen gnaden
vnd begaubungē/ So deˢ vō togē=
F094-002,25 burg ſelig den vō Swítz gethan hat zu͗ jnnē ín gemeínſchaft gelaſſen vnd gnom̄en/ darzu͗ ſo habend
jnnē etlich heren/ So deſſ vō togēburg erben getrûwend ze ſínd ſemlichs zethu͗n veˢwilget/ vnd getruwet wz ſÿ da gethan
habínt dz ſÿ dz mít eren vnd daran recht vnd nût vnrecht gethan/ vnd deˢ von togēburg noch níemē nûtz ſchuldíg ſigēt zu͗
antwortten 7ć/ díe erkantnûs der eígnoſſen botten vm̄ diſſ opgeſchriben ſtuck 7ć hervff habend wír v̂ns erkent vnd iſt dz
meˢr vnder v̂ns worden/ Erkennend vn̄ ſprechend jm rechten Sider díe vō glaris ín jr antwort vnd wideˢred níennert fûr
wanttínt dz v̂nſſer her von togenburg jnnē odeˢ ſÿnē lûtten jendert fûr=
F094-002,26 wentet gego͗nnet hab dz ſÿ deheín lantrecht ſamēd haben odeˢ machē ſo͗llend 7ć das ouch nū des vō
togenburg ſelgen lûtt keínnē gewalt haben ſollend noch díeheín lantrecht mít den vō glarus ze nemem noch ze machen/
vnd dz díe vō glarus díe vor genant① lût vō liechtiſteíg jm turtal ȷ́m na͗ckertal jm ſant johanſſeˢtal vnd ze vtznang mít ſÿneˢ
zu͗geho͗rd jr gelûpten/ vnd/ eiden ledig laſſent Vnd die vō togēburg/ dero vnd ouch vtznang die veſtí vnd ſtat bewarend/ Es
ſÿe den ſach/ dz ſi es mít deˢ vō togenburg oder der erben weliche den zu͗ erben erkent werdent/ willē behaben mugent①
7ć/ híe klagend díe vō zûrch zu͗ dē vō ſwítz vnd glarus ín gemeín vō der vō togenburg jr mítburgerín wegen̄ It① ſo klagend
wír díe vō zûrich vō v̂nſſer ſtat wegen alſ von der von togenburg v̂nſſer mítburgerín wegē zu͗ den vō ſwitz vnd glaríſſ jn
gemeínd jn maſſen vnd nach der meínūg vnd form alſ hie vor allem vō der von togenburg wegen Jr klegt gegen Jetweder
partíe beſundeˢ ſy gethan habínt Vnd jn den ſelben woˢtten/ daruff díe vō Switz vnd glaris antwurtend/ alſ sy ouch ze
gelicher wiſſe/ vff díe fordren clag gethan hand/ 7ć habend wír v̂nſſ erkent vnd iſt dz mer vnder v̂ns wordē/ bekennēd vnd
ſprechend vs ín dem Rechten/ Jn̄ wellicheˢ maße wír uor/ von jetwederer partÿe wegē gegen v̂nſſer frowen vō togenbuˢg
darum̄b geſprochen vnd erkennet hand/ dabÿ laſſend wír es noch beliben/ als dz díe wedeˢ partÿe/ wedeˢ díe vō ſchwitz
noch díe vō glariſß/ den vō zûrich vō der klag wegen nûtz ze antwort haben ſo͗llend 7ć/ It① So klagend wír vō zûrich abeˢ
zu͗ den von ſwitz anleín wíe das der vō togenburg ſelíg frow elſbetten ſin ellichen gemachel jnnē ze eínnem erben geben
hab/ nachdem vnd er ſich des ueˢ
F094-002,27 brieffet habe/ díe habe nū ſín gu͗t ín gewalt vnd jn gewer gehept/ vnd habe jnnē dz ſchloß vtznang
ſtat vnd veſtí mít
F094-002,28 ſampt dem vtznangeˢ berg vnd ſchmerikon vír jr eigē gu͗t geben 7ć das habend díe vō ſwitz jn̄ mít jr
eignem gewalt entwert an̄alles recht① 7ć begerend darum̄b bekerung vnd wandel/ vō jnnen 7ć/ Darwider díe vō Switz
alſo antwortend/ ſÿ habēt ſy des jren nût entwert vnd habend nût anders gethan den den gnaden nach nach gelanget ſo jn
der vō togenburg gethan vnd geben hab/ vnd getrûwend nût dz ſÿ ȷ́nnē dekeínneˢ bekerūg pflichtig ſigint 7ć/ habend wír
v̂ns erkent/ vnd íſt ouch dz mer vnder v̂ns worden Erkennend vn̄ ſprechend vs ím rechten/ Sider díe von zûrich vtznang ſo
ínnen díe vō togenburg gegeben hat/ níe jngewer jngehept hand/ dz ín den díe von Swítz keínneˢ bekerūg fûrer gebunden
ſín ſo͗llend/ den wíe wir vor darum̄b zwuſchend v̂nſſer frowen vō togenburg vnd den vō Switz geſprochen vnd erkent
hand/ dz es dabÿ beſtan vn̄ belibē ſo͗l 7ć/ Item ſo klagend wír vō zûrich zu͗ den vō glarꝰ gelicherwiſſe vnd nach der form alſ
wír zu͗ den vō ſwitz na͗chſt híevoˢ klagt hand 7ć daruff die vō glarus alſo antwortend/ wíe ſÿ díe vō ſwitz von frûntzſchaft
wegen/ So ſÿ zebeder ſit lang zit zu͗ſamē gehept hand/ mít jnnē zu͗ den gnaden vnd begaubungen So jnnē der vō togenburg
ſa͗lig gethan hat/ habent kommē laſſen vnd habend ſo͗mlichen gnadē nach gegriffen 7ć habend wir v̂ns erkent vnd iſt dz
mer vndeˢ v̂ns worden/ bekennend vnd ſprechend vſſ ȷ́m rechten/ ſider die vō zûrich vtznang so jnnē díe von togenburg
geben hat 7ć níe ín gewer jnn gehept hand/ dz jnnē den díe vō glarꝰ an keínner bekerung fûrer gebunden ſín ſellent/ den

wíe wir vor darum̄b// zwûſchend v̂nſſer frowē vō togenburg vnd den vō glarꝰ geſprochen hand darbÿ bekennend wír es
noch laſſen zebeliben 7ć/ It① ſo klagend wir díe vō zûrich aber zu͗ den vō Switz wíe dz jnnē wol ſÿe zu͗ wûſſen geſín/ dz
ȷ́nnē díe pfantzſchauft windegg vnd dz gaſtel vn̄ wz zu͗ wíndegg geho͗rt/ von v̂nſſrem alleˢ gna͗digoſtē heren dem Ro͗mſchē
keiſſer dazu͗mal kûníng ze lo͗ſſen verwilget worden ſíg nach der bríeff ſag ȷ́nnē darûbeˢ geben/ vnd habend díe vō ſwitz v̂ber
ſo͗mlichs díe lût jn dem gaſtel/ vff ammam̄ vnd ander díe jn̄ díeſelben pfandſchaft wínd=
F094-003,01 egg geho͗rend ze ewigē lantlûttē genomē vnd getrûwend ſÿ ſo͗lend v̂nſſ bekerung thu͗n vnd díe lût jr
gelûpten vnd eidē ledig lauſſen 7ć Darwideˢ die von Switz antwortent/ die lût ím gaſtel windegg vnd was darzu͗ geho͗rt/
ſÿe v̂nſſers heˢen von O͗ſteˢich geſín/ habe dz verſetz dem vō togenburg vnd habe ouch daſelb pfand wideˢ gelo͗ſt/ vnd habe
nū gego͗nnet dēſelbē lûtten/ dz ſÿ jr der vō ſwitz lantlût werden ſo͗llend vnd getrûwēt den vō zûrich nûtzít darum̄b ze
antwortten habend heruff ſo habend wír v̂ns erkent eínhelenklich vnd ſprechend vſſ ȷ́m̄ rechten/ Sider díe lût jm gaſtel/
wíndegg vnd wz darzu͗ ge=
F094-003,02 ho͗rt/ v̂nſſers herrē vō O͗ſtrich Eigē vnd deß vō togenbuˢg pfandgweſſen íſt/ vnd die herſchaft vō
O͗ſteˢich ſo͗mliche loſſung bín deſſ vō togenburg la͗ben vnd ſider erfordret/ vn̄ dz nū gelo͗ſt hat/ vnd der optgenantē v̂nſſer
frowē von togenburg/ der vō zûrích burgerín/ vn̄ dz den vō zûrich wol wûſſend wasz vnd nût veˢhept/ Sundeˢ diſſ loſſunge
zu͗ gan laſſen hand/ vnd díe herſchaft vō o͗ſterrich/ den vō Switz vnd denſelben lûtten ſo͗mlichs zu͗ thu͗n veˢgûnſt hat dz
ouch nū díe vō ſchwitz bín denſelbē lantlûttē ím gaſtel vnd díe zu͗ windegg geho͗rend/ gantz der vō zûrích halb/ von jnnē
vnbekûmbret beliben/ vnd den vō zûrich darum̄ nûtzit zu͗ antworttē habē ſo͗llent vntz vff díe ſtund dz die vō zûrich der
herſchauft vō o͗ſterrích die loſſung deˢſelben pfant=
F094-003,03 ſchauft mít recht anbehebent/ vnd wen dz beſchicht/ dz díe von zûrich díe loſſung alſo behebend/
dz den díe vō ſwitz díeſelben lût jren gelûpten vnd Eiden ledíg vnd die vō zûrích daran̄ gantz vnbekûmbret laſſen ſellent
7ć/ Item alſo klagend wir vō zûrich fûrer zu͗ den vō ſwitz wíe ſÿ díe jren Es ſige ím gaſtel/ odeˢ ze utznāg ze lantlûtten
genommē habend/ v̂ber ſo͗mlich bûnd díe ſÿ zu͗ ſammen gehept vnd geſworen habent/ vnd da meínent wíe díe vō ſwitz
ínlíchteˢ jrenbûndē nût nach gangen ſigent 7ć/ Darwideˢ díe vō ſwitz antwurtent Sÿ habínt jrbínd/ allzít fromcklich
gehalten/ abeˢ ſÿ habínt den vō zûrich alle zit uellenklichen recht gebotten/ nach jr geſwornnē bûnden ſag/ deß mo͗chtend
ſÿ vō jnnē níe bekommē/ vnd meínnend dz díe vō zûrich villichter damít den bûndē nût nach gangen ſigínd/ habend wir
eínhelig uſſ geſprochen ímm rechtē dz v̂ns nût bedûnckt/ dz díe wederteíl damít díe bûndûbeˢ farrē/ Sundeˢ zu͗ beden
teílen jr bûnde wol gehaltē habent/ were abeˢ ſach dz deweder teil díe bûnd thu͗chte widerfarē han vnd den nût nach gangē
wer der ſol den andrē fûrna͗mē voˢ dem recht der eignoſſen/ nach ínhalt derſelben bûnden ſag zu͗ eínſſidlen 7ć Item ſo
klaggend wir vō zûrich zu͗ den vō glarus vō deˢen wegen ȷ́m gaſtel zu͗ gelicher wiſſe vnd ín der form/ alſ ſÿ vm̄ dz ſtuck zu͗
den von ſwitz geklagt hand/ vnd díe vō glariſſ dz ouch zu͗ glicher wiſſ wíe díe vō ſwitz alſo verantwort hand/ vnd ſo uíl me
daſſ Sÿ getrûwend der bûnd den ſÿ anleín mít den von zûrich habent/ halte jnn dz ſich ietweder teil/ wol fûreˢ verbíndē
mûge/ darum̄ ſÿ getrûwend dz ſÿ den vō zûrich darum̄ nûtzit zu͗ antwortten habínt 7ć daruff ſo habent wír erkent/ vnd
ſprechend uſſ ím rechten vnd íſt dz mer vndeˢ v̂nſſ worden/ Syder dz gaſtel vnd wz zu͗ wíndegg geho͗rt/ der herſchauft vō
o͗ſtrich eigē/ vnd deſſ von togenburg pfand geweſſen íſt/ vnd die herſchaft dz bín des von togenbuˢg leben/ vnd ſidhar
erfordrnt vnd dz nū vō der von togenburg der von zûrich burgerín gelo͗ſt hat/ vnd díe vō zûrich nū dz wûſtend/ vnd dz
nût vndeˢſtu͗ndent/ vnd ouch vō deˢ opgnant① bûnt
F094-003,04 brieff zwûſchend den vō zûrich vnd den von glarꝰ alleín ín halt① dz ſich ÿetwedeˢ teil wol fûreˢ
verbíndē mo͗ge/ doch dem bund vnſchedlich/ dz ouch nū die vō glarus bín dem lantrecht So díe lût im gaſtel vnd díe zu͗
windegg geho͗rend zu͗ jnnē gethan ha͗nd gantz der von zûrich halb vō jnnē vnbkûmbret zebelibē/ vnd den von zûrich nûtzit
zeantwortten haben ſullent/ doch den vō urÿ vnd von vnderwalden an jren bûndē díe ſÿ mít den vō glarꝰ hand vnueˢ
F094-003,05 griffenlich vnd lutteˢ vnſchedlich 7ć vntz uff díe ſtund dz díe von zûrich die loſſung der herſchaft vō
o͗ſterrich mít recht anbehabēt vnd wen den dz beſchich/ dz den díe vō glarus díeſelben lût jm gaſtel jr eid ledig ſprochen/
vnd die vō zûrich an jnnen gantz ledig vnd vnbekûmbret laſſen ſûllent/ 7ć/ Aalſ den díe vō zûrich fûreˢ klagent vō grauff
heinrich vō Sangans wegen wie díe von glarꝰ den zelantman ge
F094-003,06 nomen habent① 7ć ſprechend vnd erkennend wir jm rechten vnd iſt dz mer vndeˢ v̂nſſ worden/ dz
wír darum̄ nûtz zu͗ ſprechē habend/ won das ſtuck ín dem anlaſſ nût begriffen iſt① 7ć It① als díe vō zûrich díe vō glarus
ſchuldgent von der bûndē wegē wie ſÿ die v̂berfarē vnd nût gehalten habint/ So habend wir v̂íſß erkent in rechten dz
wir nach deſſ anlaß ſag/ darvm̄b nûtzit zu͗ urteillen haben/ den mo͗gend díe vō zûrich die vō glarus darum̄b anſprach nût
erlaſſen/ dz ſi den dz recht darum̄ ſu͗chend voˢr dennē díe mít jn̄ vnd mít den vō glarus jn eím bund ſínd vnd nach derſelbē
bûnden ſag 7ć/ Item von grínnow wegen habend wír v̂nſſ erkent jm rechten dz wir nach deſſ anlaſſ ſag/ darum̄ ouch nûtzit
zeſprechen habent den moge v̂nſſre frow vō togēburg/ oder wer den erb werde die vō ſwitz anſprach nût erlaſſen/ dz díe
den dz recht vō ȷ́n erſu͗chend an den enden da den dz billich iſt①/ Item ſo klagend wir vō zûrich fûreˢ zu͗ den vō ſwitz
vnd glarus vnd etlich den jren vō fridbrechens wegen vnd meínnend dz ſÿ díe fridē ſo zwuſchend ȷ́nnē beret ſínd wordē
nût gehalten ſundeˢ v̂berfaren habent 7ć darwideˢ díe vō ſchwitz vn̄ glarus vír ſich vnd díe jren antworttend Sy habend
díe friden redlich gehalt① vnd aber hínwideˢ vff díe von zûrich klagend/ wie das ſÿ díe friden v̂berfarē vnd nût gehaltē
habent 7ć das aber díe von zûrich ouch verantwortend ſÿ habent díe friden redlichē gehalten/ alſ jr beder teillen klegten/
antwurten/ Reden vnd widerreden/ ouch nachredē vnd beſlieſſungē/ díe wir darum̄ gar eigenlich von eínnem ſtuck biſſ an
das ander veˢho͗rtt habent/ mit mer worttē/ díe hie zelang zeſchriben weˢend eíg=

F094-003,07 enlicher begriffend 7ć vnd won v̂ns bedunckt dz jetweder teil/ des andrē klag jn dem ſtuck wol
verantwort hab vnd ouch vō den gnaden gotz jn den fridē/ wedeˢ todſchleg noch brand roub oder andeˢ kriegsſachen nût
beſchechen ſínd 7ć hervm̄/ ſprechend wir vſſ ím Rechten/ vff v̂nſſere eid vnd iſt dz mer vnder v̂nſſ worden/ dz kein teil den
friden v̂berfaren/ beſunder díe fridē ze allen zitten wol gehalten habent/ vnd deweder teil noch díe ſínnē/ dem andren teíl/
noch den ſinnē darum̄b/ nûtzit ze antworttē haben ſol vnd mít namē dz der ſchiffmā den díe ȷ́m gaſtel/ von veˢgangneˢ
ſach wegen/ Jn̄ eid genom̄en hattend/ deß eidz ledig/ vnd vm̄ all veˢgangē ſachen von ȷ́nn/ vntz die zu͗ ſprûchs darum̄b
lutter Enproſtē ſin ſol 7ć/ Von des coſten wegen Vnd vō deß coſten wegen ſo ſpríchend wir uſſ jm rechten vnd iſt dz mer
vndeˢ vns wordē dz wir darum̄b wir nûtzit zu͗ ſprechen habínt/ vntz ze end vnd vſſ trag der ſach/ dz wir erkennē mugend
weder teil recht ald vnrecht gewínne 7ć/ It① fûr ward bekent alſ híenach Vnd alſo ſo͗llent bedteíl mit diſſem v̂nſſrem
ſpruch verricht vnd verſchlicht ſín/ vm̄ alle jr ſto͗ß nach der anlans ſag vnd gebiettend ouch beden teillen/ bin den gelûptē
ſo ſy v̂nſſ gethan hand/ nach des anlauſſ Sag/ diſſen v̂nſſren ſpruch/ war ueſt vnd ſta͗t ze halten/ vnd darwider níemer zu͗
thu͗n noch veˢhengen/ noch veˢgûnſten ze tu͗n/ weder heimlich noch ouffenlich/ jn keín weg/ alle argliſt/ bo͗ſß fûnd/ vnd
gefarlich íntrag herȷ́nn gantz vermitten/ vnd híndan geſcheiden 7ć/ Des alles ze eímem warē Veſten ſta͗tten ewigē vrkûnd
So habend wír optgenanttē Roudolf hoffmeiſteˢ frantz von Scharnnathtal Ru͗dolff vō Ríngeltíngen hanſſ vō mu͗llren/ palus
vō bûrren/ vorich vō herttēſtein/ anthonni/ ruſß/ petter goltſmid hemmē vō ſpiegelberg/ heíntzmā gru͗ber/ hans kenpff/
hanſſ mûleˢ/ hanſſ huſſer/ vnd joſt ſpiller/ v̂nſſre eigne Jnſigel offenlich gehenckt an diſſen bríeff/ vnd ích obgenantteˢ
heínnrich arnnold won ich mín Jnſigel nût bín mír hab/ So hab ich erbetten heínnrichē berrēdingeˢ mín mítgeſellen vnd
jch arnnolt am ſtein/ won ich ouch mín Jnſigel nût bín mír hab/ vnd ich u͗rich am bu͗l/ won ich keín jnſigel hab/ So
habend wir erbitten Clauſſen vō Eínwíl v̂nſſrem mitgeſellen/ dz díe jr jnſigel v͗r v̂ns hand gehenckt/ an diſſen brieff deſſ
wir jetzgenantē heínrich beˢrēdíngeˢ/ vnd niclaus vō Eínwíl vergichtig ſínd/ vnd habent v̂nſſer jnſigel v̂rûns vnd v̂nſſer
mitgeſellen/ doch v̂ns vnd v̂nſſrē erben anſchaden/ offenlich ge=
F094-003,08 henckt an diſſen brieff/ dero zwen glich/ der vō Togenburg vnd den vō zûrich eínner/ vnd den vō
Schwitz vnd glarus ouch eínner Geben ſínd zu͗ lutzern/ an dem na͗chſten ſamſtag voˢ mitter
F094-003,09 uaſten nach der gebûrt Críſtí da mā zalt víerzechen hundurt vnd darnach ín dem Siben vnd driſſigoſten
jare 7ć alſo war der kríeg den man nempt den altē zûrichkríeg von den landen wegē erhept war gericht alſ ob ſtat/ Item nū
iſt zu͗ wûſſen da diſſ richtníg gemacht vnd beſchloſſen was nût deſter mínder warend bed bartigen díe/ díe groſſen níd vnd
haſſ zu͗ſammē hattend vnd rettend villicht an andren nût uíl gu͗tz vnd dz geſtu͗nd nun ſo lang biſſ dz v̂nſſer allergna͗digiſteˢ
her der ro͗mſchkûnníg dazu͗mal den nûwē bund zwûſſchend dem huſſ vn̄deˢ herſchaft o͗ſterrich vnd den vō zûrich macht/
da ward es ſich aber uff eín nûws zu͗ eímem to͗tlichen krieg ſchícken alſ híenach garlutteˢ wírſt finden 7ć wíe díe vō ſwitz
vnd glaris rittend zu͗ dem ro͗mſchen kûnig vnd ſÿ verkla͗gtend vō deſſ kouff wegen vnd ander ſachen ouch 7ć Item vnder
dem vnd nū díe eignoſſen fûrer tag ſu͗chten díe ſach gantz zu͗ richten zwûſchend den vō zûrich vnd den vō ſwitz vnd
glaruꝰ wie den Sÿ jm ſprucht uſſ geſprochen hattend/ vnderdem rittend díe vō ſwitz vnd glarus zu͗ dem ro͗mſchen kûng
vnd verklagtend mín herē vō zûrich alſ von des kouff wegē vnd ouch wíe man grauff heinrich vō ſalgans vnerberlich ze
mercklichem̄ ſchaden bracht hette 7ć vnd ſuſt gar víl arttigel es werre vō der kouff wegē díe mā jnn̄ nût gan wolt laſſen
nach der vō zûrich bekantnus vnd ander artigel díe híe vō der kûrtze wíllē vnd nût not an lít ze ſchribē erſpart werden ze
melden 7ć hie rittend díe vō ſwit und glarꝰ vnd veˢklagend díe vō zûrich gar hertenklich voˢ allē gemeindē der eignoſchafft
7ć It① vnd als nū díe von Switz vnd glarꝰ díe vō zûrich vor dem kûng verklagt hattend das/ dz alſ dach den vō zûrich
vnwûſſend wz Alſo rittend díe vō Switz vnd glarus vs ín alle oˢtt vnd warend da mín herē vō zûrich gar herttenklich
verklagen voˢ allen ge=
F094-003,10 meínden/ v̂ber dz Sÿ den mít dennē von zûrich noch ȷ́n an=
F094-003,11 hangendem rechtē lagend/ vnd díe eígnoſſen tag ſu͗chtend der ſach eín uſſtrag zegeben/ vnd rettend
wíe díe von zûrich nût der berich nach gan wo͗ltend díe den der eígnoſſen botten uff tag zu͗lutzer mít recht geſprochen
hettend Ouch mít mer wortt① díe híe zu͗ lāg zu͗ ſchribē werend vnd ward da níemens geſchonnet weder uíl nach
wenníg 7ć Wie díe vō zûrich vernamend dz díe vō ſwitz vnd glarꝰ ſÿ ſo trfͤfenlich vor dem Ro͗mſchen kûng ouch voˢ allen
gemeindē der gantzen Eígnoſchaft verklagt hattent 7ć Item da nū diſſ ſachen vernamend díe vō zûrich dz díe vō ſchwitz
mít ſampt den vō glarꝰ/ So treffenlich vnd hert verklagt hattend voˢ v̂nſſrem aller gna͗digiſton heˢen dem ro͗mſchen kûng
7ć da wurden botten von den vō zûrich uſſ jrrem rat uſſ zogen/ díe den zum kûng ſo͗lttend ritten vnd díe vō zûrich
verantwortten/ vm̄ díe ſachen ſo díe vō ſwitz vnd glarꝰ ſÿ vor ſínnē kûnglichen gnadē veˢklagt hetend vnd vergtend díe
bottē alſo zu͗ dem ro͗mſchen kûng 7ć Vnd das ich lang ſachen kûrtzre So rittem díe botten von zûrich tag vnd nach ſo
lang biſſ dz Sÿ kamend zu͗ dem ro͗m=
F094-003,12 ſchen kûng/ der kûng wz nū der der ettwz vnwillē zu͗ den botten hat vnd ſÿ garſchlechtlichē
Enpffieng/ vnd meínt dz nût vnbillichē getan haben/ der urſach halb ſo den ȷ́m díe vō Switz ouch glarus geſeitt hattend/
alſo begerttend der vō zûrich botten an ro͗mſchen kûng/ dz er ſÿ lieſſ kommē fûr ſín kûng=
F094-003,13 lich gnad ſÿ hettend ettwz mít ſínnē gnadē ze reden 7ć der kûng wolt es ȷ́nn nût veˢſagen vnd lieſſ
ſÿ vō ſtund kommē alſo Enpfieng er ſÿ gar ſchla͗ch vnd alberlich/ da hu͗ban Einneˢ vndrē botten vō zûrich dem den díe
ſach befolchen was vor dem kûng zu͗ reden gar mít eínneˢ luſtigē ſermon vnd Enſchulget da díe vō zûrích mít allen dem
fûrhebē dz ȷ́nn den derro͗mſch kûng fûrhu͗b ſo jn den díe vō Switz vnd glarus geſagt hattend/ ſo wol dz es der kûng zu͗
eínner gru͗ſſen fro͗ud uff nam vnd gantz ȷ́n eín gu͗ttē willen mít der ſtat vō zûrich kam 7ć/ alſo iſt zu͗ wûſſen dz díe vō

zûrich zwen ratzbottē uſſ ſchicktend jn alle ort deˢ eignoſchaft da den̄ díe vō ſwitz vn̄ glarus ſÿ veˢklagt hattē 7ć Aalſo
namend díe vō zûrich zwen uſſ uſſ jrrem Rat vnd Schicktend die an alle die end der eignoſchaft ſo díe von ſwitz vnd glarus
ſÿ verklagt ha͗ttend dz zu͗ verantworttē alſ es ouch beſchach/ nū iſt zewûſſen dz vnder dem vnd diſſ alſ gehandlot ward gar
uíl zit ſich veˢluff vnd jetwedere partÿ der andrē vō tag zetag geheſſer ward gar uíl vnnûtze wort geret vnd brucht ward díe
híe nût nûtz werend zu͗ ſchriben híe ſu͗chtend die eignoſſen abeˢ frid zu͗ machē zwûſſchend den von zûrich vnd den vō
ſchwitz vnd glaris alſ ín diſſem noſ notell begriffen iſt 7ć Von ſo͗mlicher ſto͗ſſ vnd ſpen wegē So da ſind zwuſchend dem
burgeˢmeiſt① den ra͗tten vnd gantzer gemeínd deˢ ſtat zûrich an eínnem vnd den uō Switz am andren teíl/ díe ettwen uíl
zíttes gewert hand/ vnd ſich mengeˢ=
F094-003,14 laig dazwûſchend veˢloûffen hat/ Es ſÿe mít frûntlichē tagen zu͗ leiſten vnd mit andrem/ dz nût
notturfft íſt zu͗ ſchriben/ den dz mā letzſten von gemeínneˢ eígnoſchaft vnd botten E an der ſach eín frûntlicher beſtād
beret vnd gemacht íſt biſſ uff des helgē crûtztag ze meÿen ſo na͗chſt kumpt/ alſo dz das zil uſſ/ alle ſachen ín gu͗ttem
an ſtan/ vnd jetweder teíl vnd díe ſínnē/ voˢ dem andrē ſicheˢ ſín ſol lips vnd gu͗tz vnd dz mā ín der zít des beſtandz
fˢûntlich tag bedenteillen ſetzē vnd beſu͗chen ſol ob die ſpen̄ gu͗tlich mo͗gend betragen werden 7ć Item alſo hand díe wiſſen
fûrſichtigē Schulthēs vnd ra͗tt zebern eínnen frûntlichen tag geſetz jn jre ſtat bern v̂ns vō zûrich vnd den von Switz/ vnd
darzu͗ allen eignoſſen geſchriben/ Jr erberbotſchauft ze dem ſelben tag zeſenden zu͗ dem ouch alle Partÿen komen ſind/ vn̄
alſo hand díe vō ſwitz jro klag zu͗ v̂ns den vō zûrích alſo gethan/ vn̄ die geſetz uff fûer ſtuck/ dawideˢ wabend díe vō zûrich
jrklag zu͗ den von ſwitz geſetz uff etwē mengē/ artígel alſ dz alles híenach geſchribē iſt① Vnd nachdem als bedteíl v̂nſſer
klag Red vnd widerred widereín
F094-003,15 ander gethan hand/ So hat der rat zebern vnd der eignoſſen bottē an bed bartigeˢ beſu͗cht/ wz gewaltz
jettwedrÿ partÿ hettínd/ vm̄ das ob ſÿ die ſachen jn frûntzſchauft/ Odeˢ mít dem rechten geeímbrē oder mít dem rechtē
vsſprechen mo͗chtend/ alſo habend bed partíen díe vō zûrich vnd díe vō ſwitz jnnē beder ſit geantwortet wz ge=
F094-003,16 waltz wir hettend/ vnd wz der gewalt nût jn ſo͗mlicheˢ maß dz ſÿ díe ſach uſſ geſprechen ko͗ndend vnd
ſchíedent alſo vō dannē/ an end der ſach dz die nût zu͗ uſſtrag kam 7ć/ Wíe díe vō bern mítſampt andrē eignoſſē botten
gan zûrich grittē ſínd vnd ȷ́n den nottel gen ûbeˢ díe klegten ſo den díe vō zûrich vnd ſwitz v̂ber eínandrē gethan hand 7ć
Darnach ſind abeˢ gemeinneˢ eignoſſen botten kommē gan zûrich fûr den geſeſſnen Rat zûrich vnd hand mít jnn geret
wíe dz eín Rat ze bern vn̄ ſi v̂ber díe klegten vnd artigel ſo die vō zûrich vnd die vō ſwitz zeſammē gethan hand geſeſſen
ſigend/ habínt ſich darum̄ vnderret① eínhelnklich/ vnd dz ín geſchrift genomē/ dasſelb ſÿ díe vō zûrich vnd ſwitz wellend
laſſen ho͗ren/ vnd gabend jn darum̄b eínnē nottel darín jro meínūg begriffen wz deˢ hienach geſchribē ſtat① vnd alſ die
vō zûrich den nottel eígēlich veˢho͗rt hand/ So habūt ſich die vō zûrich genamē vm̄ díe ſach ze verdencken/ vnd ſind vnd
ſínd darnach v̂ber díe ſachē geſeſſen/ hand díe eigenlichen ſo ſÿ vermochtend betrachtet① vnd nachdem als wir díe ſach
gar eigenlich verſtandend/ Sunder darínne gemerckt hand ſo͗ltend wír díe von zûrich dem nottel nach gan/ wie uíl vn̄
fier v̂ns dz ín v̂nſſer ſtat recht frigheit vnd allen gu͗tten gewonheít/ alſ den wír vnd v̂nſſer vordren her komē ſínd/ vnd
jeckliches beſundeˢ/ eigēlich vnderret uff ſo͗mlich form wiſſ vnd maſſe alſ hienach geſchriben ſtat/ 7ć It① vnd íſt dis der
anfang des nottels den der eignoſſenbotten den von zûrich gen hand 7ć/ In gottes nammē amen kûndent k Wír diß nach
benemptē namlich vō bern vorich vō erlach vn̄ ru͗dolff vō ríngeltíngen vō lutzern antoní ruſß wernher keller/ vō ſollotern
hanſ hagen/ vō ure walther zum brunnē/ ammā vnd hanſ kenpff lantſchribeˢ/ vō vndeˢwaldē ob dem wald heínrich ze den
ho͗ffen/ vō kerns nít dem wald vorich ab bu͗l vō ſtans/ vō zug hans huſler ammā vnd heinrich mûlliſchwand/ alle bottē
alſ wir vō v̂nſſrē herē vnd obren vn̄ gantzem gewalt vō ſtetten vnd lendren̄ von diſſer nachgeſchribnen ſachen wegen/ uff
diſſen hûttigē tag gen lutzern uff den tag/ geſchibē vnd uff gewiſſen ſínd 7ć als lange zitt har etwauíl ſto͗ß vn̄ ſpen gweſſen
ſind zwûſchend den fûrſichtigē viſſen v̂nſſrē ſundrē gu͗tten frûndē vnd getrûwē liebē eígnoſſen namlich dem burgeˢmeiſteˢ
dem rat vnd gemeinneˢ ſtat zûrich an eínnem/ vnd an ammē vnd rat vnd gemeínnem land ſwitz am andrē teíl/ darum̄ díe
fûrſichtigē wiſſen v̂nſſeˢ gu͗tten frûnd/ vnd getrûwē lieben eignoſſē der ſchulthes vnd deˢ rat zebern pedē bartÿen/ eínnē
frûntlichen tag jn jr ſtat bern geſetz hattend vff ſant kattrínnē tag na͗chſt veˢ=
F094-003,17 gangē ze nacht daſelbs an der herbeˢg ze ſínd/ daſelbs hínouch alleˢ eignoſſen/ namlich vō lutzern vō
ſollutern von vre von vnder walden Ob vnd níd dem kern wald/ vnd der vō zug Erber tra͗ffenlichen ratzbotten ouch kommē
ſínd/ won jnnē der tag Ouch veˢkûnt was/ vff den tag bedeˢ ob geſchribnē partÿen erber tra͗ffenlichen bottē kamend
namlich vō zûrich her ru͗dolff ſtûſß ritteˢ burgenmeiſter heímrich u͗ſſikon kûnrat meÿer vnd michel grauff ſtatſchriber/
Vō ſwitz hans abiberg alt ammē vnd hans wagner/ vō glarꝰ vorich elmeˢ vnd jacob wanner/ alſ ſy den von jrrē herren vnd
obren geſchibē warend worden/ vnd alſ díe jetz genanttē bedeˢ bartÿen bottē/ mornēdeß na͗chſt nach ſant kattrínnē tag
vír eínnē ratt zebern/ vnd ouch der eignoſſen botten vō ſtettē vnd lendren/ alſ ſÿ híe oubē vnderſcheiden ſínd komend/ da
wurdēt ſÿ gefragt wz ge=
F094-003,18 waltes ſÿ hettend/ vnd ſÿ daruff antwortend/ vn̄ dewederteíl ſo uíl gewaltz hat/ alſ abeˢ zu͗ fru͗ntlichen
tagen/ da mā ſachē ín gu͗ttikeit ſchlichtē ſol notturftig íſt①/ vnd aber bede der eignoſſen bottē vn̄ eín rat vō bern darum̄b
nût ablieſſend/ vnd dz ergers ín díe ſach nût mo͗cht riſſen Sundeˢ bed partÿen fûrich genomē/ Eÿne uor díe andeˢ nach
vnd jr an=
F094-003,19 klag red vnd wideˢred veˢhoˢrtend/ vnd ſich da uff iettlichē arttigel/ díe wederteil jr klag fûr ſÿ brach
hat nach allem jrren beſtē vermûgē veˢſtan/ nach dem go͗tlicheſten rechtē ſo ſÿ kondent oder veˢmochtend Einhelenklichen
einbertend/ vnd ſich daruff vnder retend/ jn meínnūg vn̄ nach der form/ alſ híenach eigenlich geſchribē ſtat/ vnd ſich aber

díe botten allenklich gewaltz anna͗mmē woltend/ ſundeˢ dz meíntend/ an jr herrē vnd obrē zebríngē/ vnd Ouch jetlichem
bottē der be=
F094-003,20 rednûſſe vnd beſchlieſſung/ eín gelicher rodel geben ward/ díe alle von wort ze wort glich ſtu͗ndent
geſchriben vnd darum̄ uff hût eínnē tag her gan lutzern jn díe ſtat geſetz ward/ daſelbs hin jecklich ortt namlich díe vō
bern/ vō lutzern/ vō Sollentur/ vō ure/ von vnder
F094-003,21 walden ob vnd níd dem kernwald/ vnd ouch vō zug/ ſín erber bot=
F094-003,22 ſchauft ſchicken ſo͗lt mít uollem gewalt① der berednûſſe vn̄ beſlieſſūg alſ ſÿ híenach geſchribē ſtat①
So zebern beſcha͗ſchē iſt/ nach ze gand 7ć dz ouch wir opgenanttē bottē uff hûtt gen lutzern uff den tag kommen ſind/
vnd hand dz gethan/ vō gebotzz vnd geheíſſ wegē v̂nſſer heˢen vnd oberen/ Vō ſtetten vnd vō lendren/ vnd vō gantzem
gewalt① vnd habend eín andrē erkennet① wz gewaltz jedermā vō ſínnen herrē vnd obrē beuolchen ſÿg/ vn̄ habend da
erfundē/ dz alle v̂nſſer herrē vnd obrē/ ein gantzer gwalt vō ſtetten vnd lendrē/ deſſ lutteˢ eínhellig ſind/ hand v̂nſ allen
vnd jetlichem ȷ́nſunders dz ge=
F094-003,23 botten vnd geheiſſen dz wír beden opgnanten bartÿen dz ſaḡen So͗llend dz jro gantze meínūg ſÿe/ dz
díe berednûſſe zebern be=
F094-003,24 ſcha͗chen/ als ſy híenach vō wort ze wort/ geſchriben ſtat/ von bedē partÿen gehalten ſo͗lle werden/
getrûlich vnd vngefarlich/ vnd wedrÿ partÿg des mít willen jn gat/ dz díe benemptē v̂nſſer herren vn̄ obren/ dero des ze
gu͗tten níemer vergeſſen wellend/ wedre partÿg aber des nût jn gan wo͗lt① da du͗chte v̂nſſer herrē vn̄ obrē dz ſÿ mít der
andrē partÿe/ gantzē vnd lutren mu͗twillen tribē wo͗lt① So͗mliches mu͗twillen aber díe opgenant① v̂nſſer heˢrē vnd obren/
der andrē partÿe/ So gehorſam gweſſen were mít lib vnd mít gu͗t/ vnd mit jrem gantzem gewalt① wo͗ltend uorſín alſ dick
dz noturft fordrote an allē hinder zug an alls geuerd/ Vff ſo͗mlichen anfang des nottels ſprechend wir díe vō zûrich alſo das
v̂ns deˢ fro͗md vn̄ vnbillichen nímpt/ darum̄b dz wír jn gu͗tten trûwen/ von gemeínneˢ eígnoſſen/ vnd beſunder der vō bern
bet willen/ Zu͗ eínnem vnnerbundnē frûntlichē gu͗ttlichen tag komē ſind/ vff ſo͗mlich meínūg/ ob díe ſachen vnd ſto͗ß mít
bedeˢ partigē willen vnd wûſſen/ mo͗chte betragen ſin vnd nût dz ſich jemē ûber v̂ns vndeˢreden oder embeˢren als zu͗
dieheinnē ſachen no͗tten oder trengen ſo͗lt es were den v̂nſſer gu͗tteˢ wille/ darzu͗ hand v̂nſſerbotten ouffenlich geſagt/ dz
jnnē deheín gewalt gegeben ſige/ den mít vs bedíngten worten/ dz mā v̂ns beliben lieſſe bín v̂nſſer ſtat recht/ frigheitten
vn̄ altē gu͗tten gewonheitten̄/ alſ Sÿ dz eigenlich erzeltend wen dz v̂nſſer vnd eínneˢ gantzen gemeínd meínūg were/ Sunder
dz wir der ſtucken/ zu͗ keínneˢ mínne noch recht kommē weltend/ anders den̄ wir den vō ſwitz darumb vormalē geſchriben
vnd gebotten hettínd 7ć/ Item won der eígnoſſen botten ín dem nottel ſelbeˢ meldent das es eín frûntlicheˢ tag gweſſen
iſt/ vnd díe botten keínnē gewalt gehept hand/ damít ſÿ díe ſach getrûwtend zerichten/ vnd ſÿ Ouch díe botten vō dem
tag habēt laſſen rittē/ vnd jnnen nûtzit geſeit/ wíe vnd jn̄ welicher maſſe/ Sÿ díe ſachē voˢ jnnen̄ hettend/ So nímpt vō
Zûrich vnbÿlich/ das ſÿ ſo͗lichs geeímbert hand als der nottel wiſſet/ hoffend ouch nût dz ſy des de=
F094-003,25 heínnē gewalt/ odeˢ macht zethu͗n gehept habínt/ als dz mít de=
F094-003,26 heínnem rechten thu͗n ſo͗lend oder mo͗gent/ wen doch dz eín vngeho͗rtte ſach íſt/ das jemmē dem
andren/ vm̄ deheín ſach ſpricht/ darum̄b er doch nûtzit vff ín kommē íſt/ weder ze mínē/ noch zu͗ dem rechten/ alſ v̂nſſ
aber ín der ſach be=
F094-003,27 ſcha͗chen íſt/ So͗lt ouch ſo͗llich berednûs beſtan/ des wír doch nût getrûwēd So beſcha͗ch v̂ns zu͗ mal
vngu͗tlich als v̂ns bedunck/ wō wír dardurch an v̂nſſer ſtat frígheit/ vnd gewonheit getrengt wurdínt/ anders den billich
werre/ vnd v̂nſſer geſchwornnē bríeff wiſſend/ vnd wír getrûwend wen mā díe ſach veˢſtand wíe fier v̂ns die langt/ v̂ns
kunne noch muge níemē uír v̂bel haben dz wír v̂ns darwider ſetzend 7ć Darzu͗ hettend wír gewûſſet/ dz ſich jemmē vm̄
die ſach v̂tzít geeímbert oder vnderret ſo͗lt haben/ ze keínnem end odeˢ uſß=
F094-003,28 trag/ denn mít v̂nſſer bottē willē vnd wûſſē/ wir hettend den
F094-003,29 ſelben v̂nſſrē botten wol befolchen/ díe ſach anderſt fûr zenemē vnd anders darín zu͗ handlen/ den wír
abeˢ gethan hand/ das v̂ns ſunder notturftíg wer geweſſen/ vm̄ das vnd anders So getrûwend wir nût/ dz jemens meínūg
geweſſen oder noch ſÿge/ dz mā v̂ns vff eínen ſo͗mlichen gu͗tlichē frûntlichen tag verkûrtzen ſo͗lle/ oder dz wir ſchuldig
oder pflichtig ſigínd So͗llich berednûs zehalten/ won díe wider v̂nſſer ſtat recht frígheitt vnd herkommē iſt Vnd wir ouch
díe nût gehalten kunēt noch mugend/ wir welltend v̂ns den̄ v̂nſſer ſtat frigheit begebē dz wir je meínnēt nût zethu͗n/
vnd getrûwend nût dz das jemēt vnbilich neme/ nachdem vnd mā jetlichē díe ſach uff jetlichen artigel ho͗ren wírt① alſ
hienach geſchribē ſtat/ Sundeˢ hoffend wír wen jecklich ort/ der eignoſchaft v̂nſſer anligend no͗t dar
F094-003,30 jnne merckt vnd verſtand/ wz vûnſſ daran̄ vnd daruff ge=
F094-003,31 legen ſÿge/ So werre jnnē ſelber trûllich leid/ dz wír alſo ſo ſchwerlich getrengt wurdínt/ gantz
vnuerſchult① den̄ v̂ns v̂nſſer gemeinnē ſtat/ vnd einneˢ armmē gemeínd nu͗t darzu͗ zwínget① vnd kein mu͗twille/ dz wir
v̂nſſ darwideˢſetzend/ vnd dz íſt v̂nſſer red vnd anfang antwort vff den anffang deſſ nottels 7ć Item So iſt diſſ nachgeſchriben
der erſt artigel in dem notel begriffen alſ die vō ſwitz zu͗ den von zûrich klagt hand 7ć Item uff den optgenantē frûntlichen
tag hand díe vō ſwitz ȷ́r anklag wider díe von zûrich uff fier ſtuck geſetz/ dz erſt vō des edlen wolgebornnē herrē graͧff
heinrich vō ſangans wegē den̄ díeſelben von zûrich ſín lût zu͗ burger gnommē hetend vnd damít groſſer getrang an gethan/
vber dz ſo er ſy ern=
F094-003,32 ſchlich hat gebetten/ Sich deß ze ûberheben/ Begerend dieſelbē von ſchwitz mít jnnē ze reden díe
burger zu͗h vō handen zelaſſend vnd jro eídē ledig zeſagen/ Ouch den coſten ab zelegē/ So er uō des zugs wegen enpfangen

hat①/ dz ſtuck abeˢ díe vō zûrich alſo hand verantwort/ dz war ſÿg/ das ſÿ zu͗ den zittē da ſÿ grauff heínrich vō ſangans
zu͗ den von ſwitz Jn lantmanß wiſſe/ nût verbunden/ nût verbundē was/ ſo͗lich lût zu͗ jrē burgren enpfāgē habínt/ die ouch
daſelbs burgrecht hand geſworē/ getrûwend/ ouch dz mít got vn̄ eˢē gethan haben/ daruff hand ſich ouch der eígnoſſē
bottē vnd eín rat vō bern vndeˢret① ſider díe von zûrich díe lût eínmallē den grauff heínnrich ze ſwitz lantmā wordē ſig/
zeburgern enpfangē hād/ dz ſÿ ouch den̄ dennē vō Switz darum̄b nach derbûntbrieff ſag nûtzít zeantworttē habínt den
mag grauff heínrich anſprach gegē den̄ vō zûrich nût Enberē/ da dz gelinpflich odeˢ billich íſt ſo͗llend jm díe vō zûrich
zum rechtē ſtan doch nût nach der pûndē ſag es wer denn dz díe vō zûrich das gern ta͗ttind 7ć der vō zûrich antwoˢt vff
den opgeſchribnē erſtē artigel 7ć Vff den artigel ſprechend wír díe vō zûrich alſo wíe wol ûns be=
F094-003,33 dunck/ dz eín rat zu͗ bern/ vnd ouch der eignoſſen bottē/ die ſach alſ vō grauff heinrichs wegē vō
ſangans/ billich vō jnnen ge=
F094-003,34 wiſt vnd ſich darum̄ gar nûtz geeinbert hettind wō ſich díe ſach verlouffen hat E díe vō ſwitz mít
grauff heÿnrich Je ûtzit zeſchaffē hettínd wenníg odeˢ uíl/ dennoch ſittenmallē ſÿ ſich geeinbret hand dz wir der ſach zu͗
billichem glichen rechtē kommē ſo͗nd So ſigend wir díe/ díe níemant glicher billicher rechten vor geweſſen ſínd wen mā
díe an v̂nſſ gefordret hab/ alſ den billich íſt/ vnd das wen̄ ſo͗llichs zu͗ ſchulden kumpt/ erfordret odeˢ ſchrípt v́ns den graͧff
heinrich vm̄ die ſach ſo wellend wir ȷ́m den̄ antworttē/ So frûntlich vnd beſcheidenlich/ dz wír hoffend/ deſſ gelínpff vnd
er zehaben Jedoch ſo werend wir anſprach vō grauff heínrich wol v̂ber hept der ſach halb/ hettínd die vō ſwítz die ſach
laſſen uallē/ das ſÿ doch billich gethan hettínd 7ć der andeˢ artigel in dem nottel begriffen ſo díe vō ſwitz zu͗ den vō zûrich
klagent So klagend wir díe vō Switz dz andeˢ ſtuck zu͗ den vō zûrich alſ von des oberholtzers wegen/ vnd ſprechend alſo
wie dz derſelb oberholtzer jr lantmā ſÿe jn jr Pfātzſchafft gan utznang geho͗rre da ínnē kleine vnd hoche gericht zu͗ geho͗rt/
v̂ber dz ſo habínt díe vō zûrich denſelbē oberholtzeˢ/ gefangē getûrnt vnd darnach vm̄ iȷ ͨ pfund geſchetzt vnd habe keín jro
gebet noch veˢmugē an ȷ́nn gehulffen/ dz ſÿ darum̄ nach deˢ bûnden ſag zum rechtē kumē wo͗ltind oder eíns vndergangs
jngan noch gehorſam ſín/ darum̄ ſÿ ouch be=
F094-003,35 gerínd dem oberholtzer bekerung zethu͗n vnd Eínnen ſo͗mlichen vndeˢgang fûr zenemēd/ dar
wideˢſprechend die vō zûrich wíe dz der oberholtzer jn eínnem̄ hoff/ der ín jren kleínnē vnd hochen gerichten ſíge
gelegē/ geſeſſen ſige/ namlich jn jrē herſchaft gru͗nnígē habe jr gebot als dick verſchmecht vnd v̂berſa͗chen/ dz ſÿ nût
kûndent gelaſſen Sÿ mu͗ſtend jn vmb ſo͗mlich ſachen mít urtel ſtrauffen/ vnd alſo ſige er mít urtel geſtrauft vnd gebu͗ſt/
vnd getrûwend ouch vm̄ die ſach nach deſſ bundes ſag nûtz gebundē ſín nach deſſ bríeffs ȷ́nnhalt dar vnd nûtz zu͗ tagen
zekomē/ vnd getru͗wend ouch dz ſi als gu͗t recht ald beſſers den díe vō ſwitz zu͗ der herlikeít zeutznang habínd vn̄ dz ſÿ
keíns vndeˢgangs bedo͗rffínt noch veˢbunden ſigínt mít jnnē zethu͗nd vff dz ſtuck hant ſich abeˢ der eígnoſſen bottē erken̄t
vnd eín rat von bern vndeˢrett/ alſo dz nach gelegenheit① der ſach díe vō zûrich bín jr ſtraͧff vnd jr gewerde ſo͗lend bliben
vnd dz díe vō ſwitz ſi darum̄/ nach jr bu͗ndē ſag nít zemānē habínt abeˢ vm̄ den vndeˢgang/ der zweiger herſchaften/
namlich gru͗nníngē vnd utznang/ alſ díe vō ſwítz gerend/ ſo͗llend díe vō zûrich nach der geſchwornnē bûndbrieffen ſag
zetagen komē/ wen ſÿ dar vm̄ veˢmantwerdent① erfíndet ſich den vor den fierē vnd dem fûnften/ dz der hoff daruff der
oberholtzer íſt geſa͗ſſen gan gru͗níngē geho͗rt/ den ſo ſellend díe vō zûrich bín jr ſtraff vnd gewer bliben/ er fínt ſich aber
voˢ den vierē vnd voˢ dem fûnftē/ dz derſelb hoff gan utznang jn̄ díe lantmarch geho͗rt den ſo ſo͗llend die vō zûrich darum̄b
eínnē wandel tu͗n/ nach deˢ fieren vnd des fûnften bekantnuse der vō zûrich antwort uff den obgemeldetē andren arttigel
deſſ nottels 7ć Vff dz íſt v̂nſſer der vō zûrich antwort/ dz v̂ns díe von ſwítz jn keinneˢ geſchrift vm̄ keínnē vndeˢgang níe
gemant hand/ vnd wir zûgend v̂ns deſſ vff jr manbrieff/ den̄ hettend ſÿ v̂ns je gemant vm̄ keínnē vndergang/ So hettend
wir ȷ́nnē ouch daruffgeant=
F094-004,01 wort alſ ouch ietz/ vnd ſtat v̂nſſer antwort alſo/ vō des vnder=
F094-004,02 gangs wegen vm̄ díe herſchaft vtznang/ dz wir nût hoffend noch getrûwend ſchuldig odeˢpflichtig
zeſínd jm rechtē mít den von ſwitz/ deheín vndeˢgang zehaben vō vtznangwegen vnd iſt dz darum̄ won ſich noch nût
erfuden hat mít recht dz es jro ſig/ Sunder ſo meínnēt wir mer vnd beſſer recht darzu͗ ze haben den ſÿ/ vnd dz mencklich
verſtand/ wíe es mít vtznang ergangen íſt/ ſo mu͗ſſend wir díe ſach ſchriben wíe ſich die ſach ergangē hat① doch uff dz
kûrtzeſt/ Es hat ſich gefu͗gt dz frow elſbet vō togenburg eín erb geweſſen íſt grauff friderichs ſelgen vō togēburg v̂nſſ dzſelb
ſloß vtznang v̂bergeben hat mít alleˢ ſínner zu͗geho͗rd mít jrem vogt da ſÿ díe vō ſwitz ouchfûr eín erben hattend/ des vor
genanttē graͧff fridrichs vō togenburg/ Sÿ ouch da
F094-004,03 fûr uff allen tagen verſprachend/ Sunder wider díe herren díe ſich ÿetz erben nemēd daruff ſo hat
díeſelb von togenburg nach jrs ge=
F094-004,04 machels tod des dickbenempten graͧff fridrichs/ utznāg der herſchaft von o͗ſtrich pfantzſchaft zelo͗ſſen
geben vm̄ zwentzig tuſſend guldín vor dem Zitt E ſi v̂ns vtnang gebe vnd verſchrib/ dabÿ wol zu͗ mercken ob ſi eín erb
íſt oder man ſi daruír gehaltē vnd noch hat/ oder nût① Ouch ſo habend wír eigenlich vernomē/ dz díe herē díe ſich
ÿetz erben nemend des vō togenburgs/ So͗llich des vō togenburgs gu͗t koͧfft hand vō der uorgenantē frow elſbetten ſínneˢ
gemachel/ hat ſÿ nū formallē pfantſchaft/ enweg geben vnd ſiderhar andeˢ des vō togenburg gu͗t veˢendret① als eín rechter
erb/ warum̄b ſolt ſí den nût gewalt haben v̂ns utznach zegebend/ vnd wír hoffend vnd getrûwend/ das eín gab ȷ́m rechten/
als billích kraft vnd macht haben mug/ als díe ander/ vm̄ dz meínnēt wír wíe wol v̂ns/ díe herlikeit vtznach entwert íſt/
das wír nochten beſſer vnd uíl mer rechtz darzu͗ habend den díe vō ſwitz darum̄ wír nût ſchuldig ſínd/ mít den̄ vō ſwitz
deheín vndeˢgang ze thu͗nd vntz dz ſich mít recht erfínt wem díe herſchaft zu͗ geho͗rt Es ſÿg den den herrē ȷ́nnē odeˢ

v̂ns 7ć/ Item vnd were joch ſach dz díe vō ſwitz zu͗ der pfantzſchaft recht hettínd/ als wír gentzlich nût geloubent noch
getrûwend/ wen ſi v̂ns den̄ mantínd vm̄ eín vndeˢgang zethu͗nd zwûſchend utznach vnd gru͗nnigē/ So uerſtand wir wol/ dz
billich were wen anders mít recht an ſi keme/ dz wír den eín vndergang mít jnnē tettínd Vnd bedo͗rftend v̂nſſ ouch darum̄
nût vil zemannē/ den wenn ſo͗llichs frûntlich an v̂ns keme/ weltend wír jnnē frûntlichen antwortten/ dz wír hoftínd vnd
getrûwtend deß gelínpff zu͗ habend funde ſich ouch den/ dz der hoff daruff deˢ oberholtzeˢ ſitz gen utznach gehortte des
wír doch nût getrûwend/ dz ſich das mít warheit jemer erfindet/ noch den getrûwtend wír nût/ dz wir ſchuldig werínd
den vō ſwitz/ odeˢ dem oberholtzer keín bekerūg oder Wandel ze tu͗nd/ vō der ſtraͧff wegen/ alſ wír jn̄ geſtraͧft hand Mít
recht/ vnd das vō zweíg ſach wegen/ alſ man hienach lutter ho͗ren wirt/ díe erſt ſach Díe erſt ſach íſt dz díe herſchaft
utznach zu͗ der zít da der obeˢ=
F094-004,05 holtzer den fra͗ffel begíeng nût den vō ſwitz zu͗ gehort jn keín weg vnd íſt díe ſach angeſtandē vntz uff
díe ſtund biſſ dz wír jn geſtrauft hand dz v̂ns díe vō ſwitz darum̄ níe erſucht noch geſchriben hand ín keín weg/ wíe wol
das was dz ſi uor eigē=
F094-004,06 lich wiſtond díe anſprach die wír zu͗ jm hattend/ den dz ſi ûns gern trangtínd vō der belantnûſſe/ díe
wír uff v̂nſſer eid ge=
F094-004,07 than hand dz v̂ns fro͗md vnd vnbillich nímpt 7ć/ die ander ſach So íſt ouch díe anderſach ſittenmal
vnd wír den hoff daruff der oberholtzer geſeſſen íſt/ vntzher vnd noch jn gewalt vnd gewer gehept hand/ ſo͗lt v̂ns doch
der hoff ab geſprochen werdē vō jemend dz wír doch nût hoffend noch getrûwend ſo meínnēt wir noch denn dz wír nût
ſchuldig oder pflichtíg werínd/ Iemē keín wandel oder bekerung darum̄b zetu͗nd vō vergangneˢ ſach oder bu͗ſß wegen/
won dz ín der eignoſchaft vntz har níe ſitt noch gewonheit gweſſen íſt/ wo vndergeng beſchechen ſind dz da Iemē dem
andren/ deheín wandel odeˢ bekerung ta͗t von deheínneˢ íngenenonnomner odeˢ veˢgangner ſtraff odeˢ bu͗ſſ wegen/ won
dz wurde v̂ns ru͗ren v̂nſſer bekantnûſſe/ als wir u͗ff v̂nſſer eˢe vn̄ eid gericht hand groſſ vnd kleín ra͗tte 7ć/ It① dz drit ſtuck
ín dem nottel begriffen So díe von ſwitz zu͗ den vō zûrich klagend 7ć/ Item dz drit ſtuck ſo klagend díe vō ſwitz zu͗ den̄
von Zûrich als von des veˢwunten knecht wegē/ So den vō ſwitz zu͗ ge=
F094-004,08 ho͗rt/ vnd ín eínner troſtung ſol verwundet ſin/ vnd díe
F094-004,09 ſelbē vō Switz ſprechend/ vnd meínēt dz man ze rapperſchwíl die ſach fûr ſo͗lle nemē/ vnd berechtigen/
vnd deß erſtē kuntzſchaft daſelbs/ da díe troſtung uff gnomē ward ſo͗lle verho͗ren 7ć der von Zûrich antwort 7ć/ Darwíder
díe vō zûrich alſo ſprechend/ dz derſelb kna͗cht ín jren hochen vnd nídren gerichten ſige/ verwundet worden darum̄b ſo͗lle
mā ouch díeſelben ſach ín jren grichten da das beſchechen íſt fûrnemē vnd berechtíngen won daſſ allenthalben ſitt vnd
gewonheít iſt/ Vff das ſtuck hand ſich deˢ eignoſſen botten erkent/ vnd eín rat vō bern mít jnn vndeˢ rett dz der fra͗ffel
billich an den enden/ da er beſcha͗chen íſt/ fûrgenomē vnd berechtiget werd/ iſt den ſach das jemē daſelbs kuntzſchaft be=
F094-004,10 kent wird zelegend der mag díe ſu͗chen vnd ſo͗lden jm ouch den̄ beid díe von zûrich vnd díe von ſwítz/
mít bit vn̄ ín andeˢ weg behulffen vnd beratten ſin/ dz ím die kuntzſchaft nût hínder zogen werd/ vnd wz ouch vm̄ díe
ſach am gricht den mít urtel erkent wírtt/ das ſol ouch billich gehalten werden 7ć der vō Zûrich antwort uff dz drit ſtuck
begriffen ín dem nottel 7ć/ Item dar uff redent wír von zûrich/ dz v̂ns vnbillich ÿetzvnd for
F094-004,11 mals genomē hat/ dz díe vō ſwitz v̂tzít/ darumb vírbracht hand/ won díeſelb ſach uff dem gu͗tlichen
tag/ der ze rapperſwíl von gemeinneˢ eígnoſſen botten gemacht was/ alſo verlaſſen vnd ín v̂nſſer gericht gewiſſet①ward/
vnd wíewol ÿetz darín̄ begˢÿffen iſt/ dz wír dem widerteil vm̄ kuntzſchaft ſo͗llend helffen werben ob dz notturftig/ iſt①
dz wír den doch ȷ́m rechten nût ſchuldig noch pflíchtig ſínd/ noch denn vm̄ dz mencklich ſa͗ch vnd ho͗ˢe/ dz wír vngern̄
jemē an ſínnem rechten hindrē ſundeˢ uíl lieber fûrdren wo͗ltínd alſ den dz ſtuck ȷ́n dem nottel begriffen íſt/ dem weltend
wír erberlich nach gan̄ wen wir darvm̄ erſu͗cht werdent/ dz wír deß hoftínd glinpf vnd er ze haben 7ć/ It① dz fierd ſtuck
ín dem nottel begriffen ſo díe von ſwiz ze den von zûrich klagt hand 7ć/ Item dz fierd ſtuck ſo díe vō ſwitz zu͗ den vō
zûrich klagt hand wiſſet als vn̄ den vnueˢdíngtē kouff/ da díe benemptē vō ſwítz fûrgebend vnd ſprechend dz díe von
zûrich ȷ́n̄ noch den jren vnuerdíngten kouff nût gebend/ noch zu͗ gan wellend laſſen nach der bûnden ſag vnd ouch nach
der geſwornnē bûnden ſag darvm̄ ze keínnem rechtē komen wellend/ darwider redend díe ÿetz benempt① vō zûrich dz ſÿ
nach jrfrigheittē ſag jnnē vō keÿſſren vnd kûngē geben̄ vnd alſo harkōmē ſigend/ dz ſy wol mo͗chtínd ín jr ſtat ordnūgen
vnd ſatzungen machen nach jr ſtat noturfft/ vnd dz ſÿ ouch darum̄ nût gebunden ſigend/ nach der geſwornē bûntbríeff
ſag Jement ze antwortten haben oder darum̄ zemannē ſigend/ darum̄b hant ſich aber der eígnoſſen botten vnd eín rat vō
bern eínhellenklich vnderret① alſo dz díe opgnantē vō ſwitz díe beru͗rten von Zûrich vm̄ díe ſach nûtz zeman̄en habínt/
nach jr geſwornnen bûntbríeffen ſag ze dem rechten zekomen den beſunder dz díeſelben von zûrich bín jr harkomē billich
ſo͗lend nach jrfrigheit ſag beliben ordnungē vnd ſatzung machē/ won ſÿ ouch dz in jrē bûndē lutter uorhand behept/ doch
dz díeſelbē vō zûrich bede den vō ſwitz vnd andren jren eidgnoſſen vnd den jrē ſo͗lich ko͗uff nût gantz ſo͗lend abſchlachen/
den erberlich laſſen zu͗ gan zu͗ allen zittē nach gelegē
F094-004,12 heit je der lou͗ffen/ wer aber dz in kûnftigen zitten/ die vō zûrich den vō ſwitz oder deheínnem ort in
der eidgenoſſchaft ko͗uff gantz abſchlu͗gend odeˢ vor gehept werínd wol mo͗gend mannē nach der geſwornnē bûntbríeffen
ſag/ vnd ſo͗llend ouch díe vō zûrich den zetagen komē/ vnd dem rechtē nach der bûndē ſag nach gan/ vnd wz ouch den
vor den víeren Vnd ouch dem fûnften erkent wirt/ ſol ouch beſtan vnd beliben/ 7ć/ Item der von zûrich antwort uff den
fierden artigel So díe von ſwitz ze jn klagt hand 7ć Item uff dz iſt v̂nſſer der vō zûrich antwort①/ nach dem vnd ſÿ den
artigel verſtand dz ſi bedunckt dz ȷ́nnē jn dem ſtuck zemal vngu͗tlich vnd ouch vnffrûntlich beſchechen ſÿg/ vnd dz ouch

ſo͗llicher artigel nût beſtan muge ín keín weg/ won der ín jm ſelber widerwertig vnd gantz wider eín ander iſt/ vnd dz uff
den ſinne/ wen der am erſten an/ ſo wiſſet der artigel/ dz v̂nſ díe von ſwitz nût ze manē hand von der ko͗uff wegen nach
der geſwornē bûndē ſag/ vn̄ an dem end ſo ſtatͧ aber ȷ́nn demſelben artigel/ das v̂ns díe von ſwitz vnd andeˢ o͗rtter Jn der
eignoſchafft wol mannē mugend/ nach der geſchwornē bûndē ſag/ vnd dz wír ouch dem rechten nach gan ſo͗llend/ wz v̂ns
da
F094-004,13 ſelbs bekent werde/ Sol nū der anfang beſtan jm rechten/ So mag dz end nût beſtan/ ſo͗lt abeˢ das end
beſtan/ ſo mag der anffang aber nût beſta͗n/ das doch eín vngeho͗rtte vnbiliche ſach íſt/ dz jemē Zwo widerwertig ſachen
ín einnē artickel díe doch gentzlich Wider einandren ſind zeſamē ſetzt/ aber wie dem allem iſt/ So meínnēt wír ſo͗llichem
artickel je nût nach zegand denn ſo͗lt dz ſín/ ſo werend wír gantz vō v̂nſſer ſtat frigheit① vnd wurdínt vō v̂nſſerm altem
harkomen Ordnūgen vn̄ ſatzungē getrengt/ nach dem vnd v̂nſſer ſtat harkomen íſt① wider der geſworn̄en bûntbríeffen
ſag/ Das aber mencklich verſtand/ dz ſo͗llichs deß artigels meínūg vnbillich ſig/ So mu͗ſſend wir etwē meníg ſach ſetzen/
wíe wír vō alter har komen ſind 7ć dz erſte ſtuck Item deſ erſten ſo iſt v̂nſſer ſtat je vnd íe alſo harkomē dz wir v̂nſſer ko͗uff
vnd v̂nſſer ma͗rckt/ beſetz ordnūgen ſatzungē mÿ̄deˢs vnd merers/ nach v̂nſſer ſtat vnd gantzer gemeínd nutz vnd nott=
F094-004,14 urft gemacht hand/ wíe v̂ns das a͗ben wz vn̄ darínne vn=
F094-004,15 verbunden geweſſenſínd/ gegen mencklichem/ ſo͗ltend wír nū da von getren̄gt werden̄/ nach des
artickels ſag/ So bedunck v̂ns dz wir der geſchwornē bûntbrieffen wenníg genuſſínd 7ć das ander ſtuck/ So íſt ouch die
ander ſach dz v̂nſſer fordren dz mít groſſem fliß vnd ernſt/ verſechen vnd vergo͗nnet hand/ dz wír vnueˢbūdē ſínd von der
ko͗uffen wegen/ dz darum̄b gantz nûtzit/ ín die ge=
F094-004,16 ſwornē bûntbríeff geſetz íſt/ wenníg noch uíl/ den mā leſſe díe geſchwornē bríeff vō artickel zu͗ artickel
vff dz aller
F094-004,17 gruntlicheſt ſo mag meínē darín fínden/ dz der kouff jennē darín begriffen ſíg/ mít deheínnē wortten/
vnd dz wír meínē darum̄b verbandē ſínd/ ze geben wenníg weg uíl/ darvm̄ v̂ns vnbillichē nímpt vnd ouch eín fro͗mde ſach
íſt/ dz mā den kouff ín díe geſchwornē bûntt
F094-004,18 brieff vff diſſ zítt zûchen wíll/ vn̄ des doch vor níe gedacht iſt/ das drít ſtuck Item díe drít ſach íſt díe
dz zwen artickel ín dem buntbrieff daríne garlutteˢ vnd eigenlich begriffen íſt/ ín dem erſtē wíe v̂nſſer ſtat zûrich belibē ſol
díe darín ſundeˢlich benempt íſt/ jn dem andren iſt begriffen jn der gemeínd wie eín iecklich ſtat/ jecklich land jecklich
dorff jecklich ho͗ff beliben ſol/ nach dem vn̄ dz vō alteˢ har komen iſt/ der zweiger artigel wír billich genuſſínd/ dz mā v̂ns
nût den ko͗uffen vnbekûmbret lieſſe/ den̄ wir meínend dz es dero meínūg gweſſen ſig/ díe den̄ den bund des erſtē erdacht
hand/ dz mā vm̄ díe ſtuck/ dz íſt vn̄ jecklicher ſtat jeckliches lands ouch jeckliches dorffs frigheit brieffs príuíligia recht
vnd alt gu͗t gewonheittē nût rechten ſo͗lle/ won dz mít vſſbedingten worttē jn díe bûnt
F094-005,01 brieff geſetz iſt// dz iedermā dabÿg bliben ſol an̄fûrwort① vnd das dz war ſÿg So ſtand díe opgeſchribnē
bûntbríeff nach dem artickel Ob jemē ſtu͗ß mít dem andren gewune/ wíe mā díe berichtē ſol zu͗ bekla͗rend/ dz mā vn̄ díe
ſtuck nût rechtē ſol/ noch ouch meínē den andrē darum̄ zu͗ mannen hatt noch haben ſol/ anders wir nie begert hand den
dabÿ zebeliben/ nach der ge=
F094-005,02 ſwornē brieff ſag/ dz v̂ns aber nût gedihen noch gefolgen mag 7ć It① díe fierd ſach iſt díe alſo dz mít
warheit① níemē ſprechē noch reden mag/ dz wir odeˢ v̂nſer fordren̄/ Sitt dem anffang der bûnden vō den vō ſwitz noch
keínnem̄ deˢ ín der Eígnoſcha͗ft So ín bûntnûſſe mít v̂ns ſínd/ Ie vn̄ ſo͗lich ſach alſ vn̄ ko͗uff erfordrnt odeˢ gemant ſínd/ ín
keínnē weg vntz jetz uff diſſ zit① dz die vō ſwitz nûw lantlût zu͗ jn̄ genomen hand/ durch deˢ
F094-005,03 ſelben nûwē lantlûtt① willen/ habend ſy an v̂ns erfordret vnd an v̂ns begert denſelbē kouff zelaſſen/
nach jren wíllen/ wie
F094-005,04 wol ſy gewûſt hand dz díeſelben jr lantlut ein teil v̂nſſere to͗tliche ſigínt warend/ v̂ns ȷ́n offnē kríegen
mít v̂ns ſtu͗ndent díe andren eín teíl jrlantlût ſich in ſo͗mlicher maſſe gen v̂ns gehaltē hand/ dz wír nût ſchuldig warend
vnd noch ſind jnnē keín kouff zelaſſend weníg noch uíl ín díe heim weg/ won ſÿ eín rechteˢ urhab vnd eín anfang gweſſen
ſínd/ aller der vnfrûntz=
F094-005,05 ſcha͗uft/ So wír díe vō zûrich vnd die vō ſwítz míteínanderē gehept hand/ vnd noch teglich bruchend/
vnd ſittenmal vnd nū V̂nſſer fordrē vō jro vordrē ſo͗lichs verſu͗chens gantz v̂berhept geweſſen ſínd/ So hettínd wir wol
getrûwt/ ſi hettend ſich daran wol laſſen benu͗gen/ dz wír v̂ns gen jnnē mít ko͗uffē alle zit be=
F094-005,06 ſcheidenlich gehalten hand/ vnd were jnnē díe gu͗t frûntzſchaufft So wír vnd v̂nſſren altfordrē
míteinandren gehept hand lieber gweſſen den díe nûwē lantlût① won̄ dz wír v̂nſſern vínden ſo nût wol an v̂ns gethan
hand/ ſchuldig odeˢpflichtig ſigend kouff ze geben/ meínend wir ie/ dz jemē dz beduncken ſolle der in̄ der welt lept/ darzu͗
ſo habend díe vō ſwitz vō v̂ns gantzen kouff noch níe vermíttē/ den da es jn offnem vnffriden̄ ſtu͗nd zwuſchēd jnnē vnd
v̂ns/ vntz vff diſſ zit gar kurtzlich/ darzu͗ v̂ns ſu͗nderliche not mangel vnd gebreſt getrungē vn̄ bracht hat/ dz land kûndig íſt
v̂nſſeˢ gantzē gemeínd/ vn̄ habend daran keín mu͗twillē getribē Vn̄ wíe díe vō ſwitz mít uil frûntzſchaft vm̄ v̂ns veˢdíenet①
hand/ zu͗ diſſer zit/ hettend wír den kern gehept vff v̂nſſrē merckten/ alſ andre jar/ wír weltínd v̂ns noch den̄ jn der ſach
gehaltē han/ dz war getrûwet hettínd/ deſ gelínpf vnd ereze haben/ darzu͗ iſt v̂ns kouff ab geſchlagē vō dennē díe ver
F094-005,07 bundē ſínd v̂ns vnuerdingtē kouff laſſen zu͗ ze gand/ ſo ſigend wír doch den vō Switz/ noch andrē
eignoſſen/ vs genomen den vō bern nût ſchuldig noch verbunden/ deheínnē kouff zegebend/ vnd alſ wír jnnē ko͗uff ab
geſchlagen hand jn v̂nſſer ſtat/ vō notuˢft vnd deheinnēs andren mu͗twillens wegen/ alſ uor ſtant/ So habend wir ȷ́nnē

doch gûnnē wz ſy kouftend uſſerthalb v̂nſſer ſtat① vnd gerichten/ durch zefu͗ren/ alſ den dz an jm ſelber iſt/ daran ſí
billich eín benu͗gen hettínd gehept ȷ́n díſſen herttē lo͗uffen/ vnd v̂ns fûrer nût erſu͗cht/ 7ć Item díe fûnft ſach ſo begriffet
der artigel gar wít① alſ wír den vor v̂ns hand/ vnd jnn verſtand dz wír den vō ſwitz den eignoſſen vn̄ allen den jren/ kouff
ſo͗ltínd laͧſſen zu͗ gan zu͗ allē zitten/ won ín den wortten kouff laſſen zu͗ gan wûſſend wír nût/ wz ſÿ welliínd begriffen/
oder wz ír meínūg iſt/ den̄ ſÿ mo͗chtend darín zu͗chen allerleig/ So mā kouft odeˢ verkouft/ alſ korn wín vnd ander díng/
So iſt doch lantkûndig offen vnd kuntlich wie wír ordnūgen vn̄ ſatzungen gehalten hand vnd uor uíl jaren E wír ín díe
bûnd komen ſínd/ als von v̂ns wegē ſatzungē vn̄ ordnūgē gemacht hand/ vnd alle zitt gehalten/ gegen v̂ns vnd den v̂nſren/
vn̄ mencklichem fro͗mdem Vn̄ heímſchen/ vn̄ darínn níe níeman vs gnomen ſínd 7ć Ouch dabÿbelíben vnuerſuocht/ vōn
mencklichem vō ſo͗llichen ſatzungē vnd ordnūgen̄ wír gantz werínd/ ſo͗lt der artickel ín kreften beſtan/ dz doch eín gātz
zurſto͗rūg wer v̂nſſer ſtatt/ v̂nserſ zûrichſews vn̄ eínnes gemeínnen nutzes/ daruor wír ob gotwíl ſín wellend/ mít der hílff
gotz ſo fíer v̂ns lib vnd gu͗t gelangen mag/ were Ioch aber der artickel mût witteˢ ze verſtand/ den vm̄a͗ſſig díng noch
dennocht meinnend wír darínn vnuerdínget vn̄ vnuer=
F094-005,08 bunden zeſínd/ alſ wir ouch vō alteˢ ſínd harkomē/ denn ſo͗lt es ſich machen dauor got ſíg dz wír mít
deheínnem ort/ der eignoſſ
F094-005,09 ſchauft oder den jren zu͗ deheínneˢ vnfrûntzſchaft hiena͗ch jemeˢ ka͗mend oder komē ſo͗ltínd/ alſ wír
jetz mít den vō ſwitzkomen ſínd/ So werend wír noch den̄ vˢbunden denſelben ſo alſo ín v̂nſſer vnfrûntzſchafft ſind kouff
laſſen zu͗ gand dz doch eín vngeho͗rte ſach iſt vnd nût billich wer/ dz meinē ſínnē figínd ſpiſſen ſo͗lt alſ ſínen frûnd des
aber wír ſchuldig werínd nach deß artickes ſag vnbilich alſ v̂ns bedunckt 7ć Item díe Sechſt ſach ſo beru͗rt artickel v̂nſſer
ſtat frigheit/ ordnūg vnd ſatzung ín alle weg dz díe alſo dadurch geſchwechret/ vnd gantz nídeˢ getruckt wurdínt/ ſo͗lt er
beſtan/ als wir eín richſtat níe geweſſen werrínd/ noch dehein frigheit níe gehept hettínd vnd won nū lantkûndig offen
vnd kûntlich íſt/ dz keín richſtat ín der welt Jr frigheit vnd prÿuílega ſo ſi hāt von dem ro͗mſchen rich ande=
F094-005,10 heínnē Enden berechtigen ſol noch mag/ nach keiſſerlichem rechtē den uor eínnem ro͗mſchē keiſſer
oder kûng/ oder da ſy dz hín wiſſend darum̄ ſo getrûwend wír nût/ dz wir vm̄ v̂nſſer frigheit/ voˢ jemend ín der welt
rechtē ſo͗llend odeˢ verbundē ſigend zerechtē den̄ vor dem dan̄en den díe frigheit langēt/ vnd har ru͗ret/ des wir ouch níe
níemet vor gweſſen ſínd beſunder das allwegen das fo͗llenklich gebotten hand/ nach aller noturft/ won wir ge=
F094-005,11 trûwend dz v̂ns ín der ſach recht ſo͗lle ſín/ dz allen richſtetten vntzhar recht geſſen vnd noch íſt/
vnd ſo͗llend fûreˢ von níemen getrengt werden/ vnd uíl mínder vō den die ûnſſer eignoſſen ſínd vnd verbunden ſínd v̂ns
zeſchirmen vnd zehanthaben wider alle díe ſo v̂ns an ſo͗llichen v̂nſſren frigheitten bekrencken oder bekûmbrē weltend/
den von andren lûtten 7ć Item die sibent ſach ſo͗ltínd wír dan̄ bi dem artickel beliben als er an ím ſelber íſt/ So werend
wír vō der manūg/ díe wír v̂nſren eig=
F094-005,12 noſſen gethan hand/ namlich vō lutzern vre vō vndeˢ waldē es vnd níd dem kern wald/ vnd vō zug/
darinne gar eigenlich begriffen iſt dz wir ſi gemant habint jr eiden/ dz ſÿ v̂ns ſchirmend vnd hanthabínt voˢ den vō ſwitz dz
wír bín v̂nſſer ſtatt recht frigheitt ehafti vnd alter gu͗tter gewonheit beliben mugínt/ als den díeſelb manūg gar ordenlichen
vnd gruntlichˢ uff den geſwornē buntbrieff geſetz iſt/ nun habend wír dÿn manūg getan voˢ der berednûſſe/ Sindouch
dauō noch nie geſtanden ín keín weg vnd hand ouch nût wíllen dauon zeſtan/ beſunder daruff kreftlich vnd ueſtenklich
zebeliben won̄ nū die berednûſſe gantz wider díe manūg/ vnd abeˢ díe manūg vff den geſchwornē buntbríeff geſetz vnd
ouch díemāung voˢ gangen íſt/ voˢ der berednûſſe darum̄ getrûwend wír v̂nſſrē lieben eignoſſen/ Sy gangínd der manūg
nach/ vnd nût der bered=
F094-005,13 nûſſe/ vnd beſchírmend v̂ns nach der manūg ſag/ dz v̂ns keín getrang vō jnnē beſcha͗che nit dz ſi díe
ſigínd/ die v̂ns v̂nſſer ſtat recht vnd frigheit/ abbrachínt vnd ſchwechínt/ wen ſy anders veˢſtand wz v̂ns daran gelegen
iſt 7ć/ Vnd vm̄ díe opgeſchribnē ſachen vnd ouch ander die wir wol darín ziechen mo͗chtínd ſo hoffend vnd getrûwend
wir gentzlich dz níemen beduncken ſo͗ll/ dz wír ſchuldig ſigínd ſo͗mlicheˢ berednuíſſe So alſo von der eignoſſen botten
beſchechen íſt nach zegand/ nach
F094-005,14 dem vnd mencklich wol veˢſtan mag/ wz v̂ns daruff vnd dar
F094-005,15 an̄ gelegen íſt/ aber darum̄b dz níemen gedencke dz wír darínn deheínnē argen uffſatz ſu͗chínd/ odeˢ
jemē wellind trēgen von dem ſínnē/ jn keínnē weg/ Sunder gern wír bín dem v̂nſrē belibend/ alſ wír vō alteˢ har komē
ſínd/ ſo begerend wír nût andeˢs den dz mā v̂ns beliben laſſe bín v̂nſſer ſtatt rechtung gewo͗nheitt vnd altem harkomen/
ouch nu erſu͗cht alſ wir je vn̄ íe vom anfang der bûnden komen vnd beliben ſínd vntz bisha r/ So getrûwend wír dz wír v̂ns
mít ko͗uffen gen allen v̂nſſren eignoſſen je nach gelegē
F094-005,16 heit der lo͗uffen/ ſo frûntlich haltē wellínd/ dz es v̂ns vnuerwiſſen=
F094-005,17 lichen ſige/ nachdem als ſi ſich den̄ ouch gen v̂ns frûntlich vn̄
F094-005,18 gu͗tlich erzo͗ugent/ den̄ wer v̂ns vnder der eignoſchauft frûntz=
F094-005,19 ſchauft vnd líebe erzo͗ugt/ dem wellend wír desglichen hin widervm̄ ouch tu͗n fûr vn̄ nût hínder/ doch
nût fûr vnd vſſ genom̄en wortten dz wir darínne gantz vnueˢdíngt vnd vnuerbunden ſigend gegen mencklichem/ den̄ wir
habend níe meínē ín der eignoſchaft deheínnē kouff ab geſetz/ won vō rechter redlicher ſach wegen/ als ſich dz den̄ íe
hieſch nach gelegenheit der ſach/ wie wol wír v̂nſeˢ ſtat frigheit/ bruchen mugend/ v̂nſſer gemeind ze nutz/ vnd níemē
anders wir weltend ouch hût bÿ tag mít mu͗twillen vnd gefa͗rd/ jemē vngern deheín kouff abſchlachen an redlich vrſach
vnd ſunderbar dennē díe zu͗ v̂ns veˢbunden ſínd/ vnd v̂ns frûntzſchafft vnd gu͗tz erzo͗ugend/ es wer den dz es vm̄ v̂ns gar

gro͗blich ver
F094-005,20 díennet wurd/ alſ ietz zu͗ diſſer zitt/ beſcha͗chen íſt vō den von ſwitz vnd den jren/ vn̄ damít ſig v̂nſſer
der vō zûrich antwort be=
F094-005,21 ſloſſen uff díe fier artickel nach dem aller kûrtzeſten 7ć So dem nach der vō ſwitz anſprechung hand
wir díe von zûrich ettwen mengen artígel vnd ſtuckt wyder díe vō ſwitz ouch fûr=
F094-005,22 bracht/ dero eín teíl híenach geſchriben ſtand/ dz erſt wíe dz díeſelben vō ſwitz eínnē nûwen zol
habínt vff geſetz dardurch ſy vnd díe jren/ v̂ber alt herkomē getrengt werdínt/ denſelbē zol díe vō ſwitz gen ettlichē andren
lûtten habind abgelaſſen begeˢend wir vō zûrich v̂ns ouch damít vnbekûmbret zelaſſen/ dz ſtuck habend díe von Switz
alſo verantwortt/ dz war ſig dz ín Jren landen an etlichen enden/ gar vnu͗big weg ſigínd gweſſe díe na͗ch fro͗mden vnd
lantlûtten gelegenheít/ noturftig werēd zebeſren/ habínt ouch darum̄/ an ſo͗lichē endē eínnē zoll vō gnaden wegen v̂nſſers
aller gna͗digoſtē heˢen des ro͗mſchē keiſſers dazemal kûngs vffgeſetzt/ getrûwend dz ouch mít recht wol tu͗n mo͗gen/ darzu͗
habent die vō zûrich Ouch zo͗ll des
F094-005,23 gelich uff geſetzt namlich den ſi ze etlichē jn ir ſtatt uffnemēd/ den habínt ſi nū beſwert vnd nemēt
denſelben zoll vff dem land uff/ dardurch ſi vnd die jren Ouch getrengt werdínt Vff diſſ ſtuck ſo hat ſich ein rat vō bern
Vnd der eígnoſſen bottē eintrechtíg vndeˢret/ alſo ha͗t dewedeˢteil eínnē nûwen zoll uff geſetzt/ oder beſchwerūg gethan/
anders den ſi bederſit jn diebûnt hand bracht dz ſo͗llend ſi gegē ein andrē abtu͗n 7ć/ It① der von zûrich red vff den erſten
artickel jro klag 7ć Item dz ſtuck ſprechend wir díe von zûrich alſo dz wírgefrigt vō ro͗mſchen keiſrē vn̄ kûngē dz niemē
dieheinnē nûwē zol uff ſi noch díe jrē ſetzen ſo͗lle/ dawideˢ aber díe vō ſwitz getan habínt/ alſ ſi ſelber bekennēt jn jr red/ dz
ſi den zol nûwlich uff geſetzt/ vn̄ andrē lûtten an̄ v̂ns ab gelaſſen/ darum̄b getrûwēt wir vō zûrich/ derſelb jr zoll ſo͗lle gantz
ab ſín/ won̄ er wideˢ v̂nſſeˢ frigheit iſt/ díe wir doch for der vō ſwitz frÿheitt vm̄ den zoll gehept hand derzu͗ getrûwend wír
nût/ dz ſi deheínnē nûwē zoll oder anders/ dz vor ín v̂nſſer ſtatt níe geweſſen ſig uff ſi geſetzt habint/ vîndet es ſich aber
mit warheit/ wz den̄ darvm̄ billich iſt den wellen wir ouch getrûlich nach gan 7ć Das andeˢ ſtuck ín der vō zûrich klag
wideˢ díe von ſwitz 7ć Item dz ander ſtuck klagend wír díe vō zûrich wíe dz díe von ſwitz die herſchaft vtznang habínt
verpfant v̂ber dz wir gu͗t recht zu͗ der herlikeít meínnēt zehaben/ Sprechend díe vō ſwitz dz die heren den die eignoſchaft
zu͗ geho͗rt jnnē díe herſchaft habínt verſetzt/ alſo getrûwend ouch ſi dabÿ zebelibend/ daruff hat mā ſich aber vnderret①
Sittenmal vnd vormallen durch from wiſſelûtt/ darum̄ iſt geſprochen dabi laſſet mā ouch das be=
F094-005,24 ſtan/ were aber dz/ das díe vō zûrich/ díe optgenantten von Switz/ nût wo͗ltínd klegt v̂berheben/
Mo͗gend ſi díeſelbē vō Switz fûrnemē/ an den endē da dz billich iſt① 7ć/ Item der uō zûrich antwort uff dz andeˢ ſtu͗ck
ín dem nottel begriffē So ſi wideˢ die vō ſwitz hant getan 7ć/ Item daruff iſt der vō zûrich antwoˢtt/ dz jnnē nût wûſſend
ſíg dz jemā vm̄ díe herſchauft vtznach je geſprochen hab/ dz ſi beru͗r/ won ſi ſínd vm̄ díe herlikeitt vff níemē komē werder
zu͗ der níme/ noch jm rechten// wol íſt eín ſpruch beſchechen von der eignoſſen botten vm̄ dz lantrecht/ dz ſi zeſwitz
anſich genomē hand/ vnd íſt darín díe herlikeit/ mít bedíngten wortten vſſ geſetzt/ nū íſt der vō ſwítz botzſchauft dazemal
zemeigēfeld geſin/ dz vns vtznach vergabͧet ward/ von frow elſbetten vō Togenburg díe dz eigenlich ver
F094-005,25 namend darnach habend wir jnnē/ dz durch v̂nſſer botten kuntgetan Jn jrē rat gen Swítz/ vnd ûber
dz d… ſÿ ſi zelantlûten darnach erſt genomen hand ſo habent ſi ſich daran nût laſſen be
F094-005,26 nu͗gen/ Sundeˢ díe herſchaft veˢpfant① vō dennē díe ſich erbē nement/ deß vō toggenburg// vnd ſich
doch mít recht noch me er
F094-005,27 funden hat① dz ſi erbē ſigínd odeˢ ſíg ſu͗llínd/ denn ſo uíl alſ ſi díe herſchaft ko͗pft hand/ voˢ der
voˢgenanttē frow elſbettē vō toggēbuˢg díe v̂ns abeˢ utznach voˢ geben hat① alſ wír dz ín dem andrē artickel vff der vō ſwitz
klag dauor geſetz hand/ darzu͗ iſt den vō ſwitz noch hu͗t bín tag wol zewûſſen/ dz díe ſach jm rechtē hanget voˢ v̂nſrem alleˢ
gna͗digoſtē heˢn dem ro͗mſchen kûng alſ vm̄ deſſ vō togēburg erb/ der ȷ́nnē ouch me den eín mal gebotten hatͧ/ ſo͗mlich
erb vnd gu͗t/ nût na͗cher ze ínnē ze ziechen wíe wol ſi dz verachtot hand/ vnd vm̄ ſo͗llichs ſo getrûwend wír noch hût bín
tag ſi ſo͗llínt zu͗ der pfandſchaft keín recht han/ Sundeˢ davō gantz ſtan Sidmallen v̂ns díe herſchaft voˢmallē veˢgaubet wz
vntz zu͗ der zitt/ dz ſich fínde/ wer recht darzu͗ habe/ wem denn díe herlikeit vō rechtz wegē zu͗ geho͗rt odeˢ mít recht zu͗
geſprochē wírt/ der genieſſe des ſo mer dz zímlich vnd billich ſige/ darwider wír níe geweſſen ſind/ vnd noch vngeˢn ſin
weltint wie díe vō zûrich abeˢ zu͗ den vō ſwitz klagēd 7ć Item ſo denn fridrichs vō hûnwil lûtten wegen/ der von Zûrich
burger klagend ſich díe von zûrich dz díe von ſwitz ſin lût díe ín ſinnē kleínnē vnd obrē gerichtē der vō zûrich ſind geſeſſen/
habínt ze lantlûtten genomē/ getrûwend dz ſÿ die von handē ſo͗llend laſſen/ darwideˢ díe vō ſwitz ſprechend dz jnnē vm̄
die ſach eigenlich nût zewûſſen ſig/ ſi wellend ſich gern darum̄ erfarē vnd wie ſi dz erfíndínt wellínt ſÿ gern antworttē/ vff
dz ſtuckt iſt ouch gerattē/ wz lûtten ín deß vō hûnwíll nídren vnd abeˢ ín deˢ vō zûrich obrē vnd hochē gerichten ſínd
geſa͗ſſen díe dem vō togēburg ín eígēſchauft nût Zu͗ geho͗rend vnd doch der vō ſwitz lantlût worden ſínd/ díe ſo͗lend ſi
ledig laſſen/ weliche aber des vō toggenburg eigen werend vnd ouch ze ſwitz lantlût ſínd worden/ díe mogend ouch den
vō ſwitz alſo beliben/ deˢ vō zûrich antwort uff dz drit ſtuck/ It① daruff redent díe von zûrich wíe darumb geſprochen iſt
dabÿ laſſend ſi es beliben/ vnd ſo uíl mer/ dz ſi getrûwend wer ín fridrichs vō hinwíl kleínnē vnd ín jrrē hochen gerichtē
ſíge der deß von togēburg eígen gweſſen vnd der vō ſwitz lantmā ſig vnd deˢ vō ſwitz lantmā ſig worden/ der ſo͗le noch den
ſwerē den hochen vnd kleínnē gerichtē gehorſam ze ſínd nach dem vnd díe gericht ſínd har komē/ díewille vnd er dajnne
ſitz/ alſo daß es ín/ der vō ſwitz lantrecht nít ſchirmē ſo͗llen/ Item dz letz ſtuck ín dem notelbegriffen ín deˢ von zûrich
klag 7ć/ It① zu͗letzſt hand díe vō zûrich erouffnet/ wie dz eínnem knecht der jnnen zu͗geho͗rt/ Etwes korns in der march

ſige abgeſchnítē vnd hín gefu͗rt/ vneruolget des rechten Sunder darum̄b dz alzût daſolbs geſeſſen ſig/ daruff ſprechend díe
von ſwitz dz ſi der ſach ouch nût mercklich ſigen vndeˢwíſt vn̄ habínt ouch uormallen dauō nûtz vernomen/ wellend das
ouch an díe jren bríngen/ da hant ſich aber díe bottē vnd eín ratt vō bern vnderret/ erfínt es ſich das dem knecht ſín korn
íſt geſchnitten vnd hingefu͗rt/ dz mā den̄ demſelben knecht/ ſin korn wider kerē ſo͗lle/ vnd bín dem ſínnē es ſige erbgu͗t
odeˢ handlechen laſſen beliben 7ć Item uff das ſtuck antwurtent díe von zûrich iſt dz den jrē be=
F094-005,28 kerung beſchicht jn dermaſſe alſ ſi dz ín jr klag geſetz hand/ So wel ſi wol benu͗gen/ vn̄ wend dz laſſen
uallen durch der eignoſſen vnd durch des beſten willen/ wíewol der freffel billich geſtra͗ft wurd der an den jrē gange iſt/
Beſcha͗che dem knecht nût bekerūg So wellend ſi jr recht darum̄b veˢ
F094-005,29 jnnē haben vnd dem weſchel nach gan den der von ſwitz lût① Item alſ mā zalt vō der geburt Criſtꝰ
v̂nſſer lieben heren M cccc͛o lxxvíȷ́ jar vff ſuntag na͗chſt vor dem zwo͗lftē tag kamend díe Tûtſchē puntgnoſſen mít vííȷ́
odeˢ X Mͦ mannē ze roſſ vnd fu͗ſſen vnd zugend alſo mit etlichē frantzſoſen vnd luttríngſchē walchen gegē dem hertzog
vō brugund/ vnd alſ dz der brugunſch hertzog jnnē ward zog er jnnē engegē an eínnē graben den er gemacht hatt vnd
darín waſſer waſß vnd hat alſo Eínnē groſſē fortel nígenomē vnd ſín ordnūg mít bûchſſen vnd allem zûge zü gerûſt vnd ſín
fu͗ßfolck dz fur xv%M mā geſchetz wz zu͗ den bûſchſen geſtelt/ vnd hielt er mít ſínnem Reiſſigēm zûg mít xxx tuſſend
pferitt darhíndeˢ/ vnd alſ díe puntgnoſſen ſo͗mlíchē ſín groſſen forttel erfu͗rend/ namend ſÿ jrē forttel vnd zugend zebeſitz
vnd griffend jn an jn der mítte/ alſo dz ſÿ nût gegē den gra͗bnē vnd bûchſſen kamend/ vnd alſ ſÿ nū nebent ſín her kamend
vnd ſÿ mít den bûchſen nût erreichen kond/ lûffend etliche der ríngſch ringſten vō der eígnoſſen kna͗cht zu͗ den bûchſſen
vnd er
F094-005,30 ſtachend díe bûchſſenmeiſter alle zu͗ tod/ alſo wolt der reiſig zûg jrē forttel nût uffgeben/ vnd warttend
ſich manlich als ſy aber díe tûtſchen ſo ernſchlichē ſachend uff ſÿ ÿllen vn̄ trucken/ fiengend ſy an zeflûchē/ vnd fluchend
alle ſo faſt vnd ſÿ mochtend vnd alſo jltend jnnē díe eígnoſſē nach vnd erſlu͗gend jren bín fûnff tuſſend etliche ſagēt mer
etliche míndeˢ vnd gewunnend díe wagēburg vnd wz darjnne von wz nût uſſgenomen mít allē panrē vnd fenlinē vnd
darzu͗ bín lxv ſlangēbûchſē vnd drÿ groſß houptbûchſen vnd ob hundeˢ hagēbûchſen vnd ſuſt uíl gu͗tz vnd verlurend die
puntgnoſſen nût mer den xxx knecht díe vō frûnden erſtochē wurdēt nût vō finden vnd dz beſchach dz ſÿ nū blûndrē
woltend/ e/ vnd díe ſchlacht beſchach vnd fieng díe ſlacht an uff den optgeſchribnen Suntag zwuſchend eím vnd zweigē
nach míttage vnd wertt biſſ ín díe nacht/ vnd jagte mā jnnē gar witt nach vnd wz fil gra͗bē vnd geſtûd dz mā jnnē nût faſt
vil abillen mocht Suſt wer garuíl mer lûtz erſchlagen wordē/ doch ſo hat deß hertzogē von luttríngē groſſmotter eín zûg
zü pûnttÿmuſß vnd wz v̂ber daß waſſer kam dz ward durch díeſelbē alle erſtochen 7ć Diſſ ſind díe herē ſo erſlagen ſínd vor
nanſſe 7ć/ It① der hertzog karlus vō brugund 7ć de r ra͗cht he rr deß k riegs 7ć It① der her vō Bÿeners 7ć It① her jacob
Baliat Caítanÿ vß lampartten It① her fridrich von flors 7ć Vnd ſuſt uíl herē der namē mā nût weiſt/ 7ć So ſind diſſ díe
herē ſo geffangē ſínd an dem ſtritt voˢ nanſſe 7ć It① der richgraff vō naſſow 7ć vō beda/ It① der her von ſammarÿ It①
her anthonÿ bed baſchart vō brugund 7ć It① her bademoín Item der her von nûwenburg 7ć Item der her von Croÿ 7ć
Item der her vōn Fontena 7ć Item her joſſ jolín von albín Caitenÿ von napols 7ć/ It① der her vō zſchanſonan 7ć Item̄
zſchan montſchatÿn 7ć/ It① vnd ſuſt ob ȷ ͨͦ herē frigē gra͗ffen Rittren vnd kna͗chtē der namē ouch níemē weíſt zenemen 7ć
Wíe der hertzog vō brugund zu͗ nanſe beſtattnet/ ward 7ć vnd alſ nū der brugnuſch hertzog mít vil libſſ vnd gu͗t verloren
hat vnd jetz nanſſe ze dem andren mal Enſchûtz von wordē vō den eígnoſſen/ íſt nût zwiffel zu͗ haben den dz da groſſe
fro͗nd jm hertzog vō luttr=
F094-005,31 íngē vnd allen den ſínnē wz demnach ward der hertzog vō luttríngē mít dē ſínnē zu͗ ratt den hertzog
karlus erlichē zu͗ beſtattnē alſ den beſchach vnd lieſſ jm eín gehowens ſteínnín koſchlich grab machen vnd den hertzogē
vō brugund darjn zu͗ legē zu͗ eínnem ewigē zeichen/ alſo zugend alle puntgnoſſen demnach wider heín vnd ward ȷ́nnē allen
der ſold vom optgenanttē hertzog vō luttringē erlichē mach geſchickt jn alle ortt vnd mencklichē bezalt vnd vſſgericht 7ć/
It① demnach ſo ſínd díe uſſ oberbrugund komē vnd ſind zûrich lange zitt an eim wirt gelegē vnd be=
F094-005,32 gertt an gemeín eígnoſſen ſÿ fûrbaſſ jn jrem ſchirm zebehalte vnd groſſes gutt den eígnoſſen darum̄ an
gebotten 7ć It① deſſglichen ſo ſínd díe ſofongeˢ ouch kommen vnd ouch frid vnd richtung begert ab gemeín eígnoſſen
7ć/ It① demnach ſo ſínd uíl tagē geleitt jn v͗nſſer ſtat zûrich vō fûrſtē vnd herē vnd am leſten iſt komē deß kûngs vō
franckrich treffenlichē botzſchafft vnd begertt jnnē jn namē jrs herē deß kûngs dz ober
F094-005,33 brugund zu͗ kouffen gen darum̄ ſo welle er jnnē gen̄ íȷ́ ͨ tuſſend rínſcher guldín/ vnd ſo͗mliche bitt ſo
nū díe bottē deß kûngs gethan hand/ ſínd ȷ́nnē díe eíg=
F094-005,34 noſſen zewillē wordē vnd dzſelbe land vm̄ iȷ ͨ tuſſend g① dem kûng laſſen verfolgen/ nach jnhalt deß
kouffbríeffs darvm̄ veˢſiglot① 7ć It① So ſind ouch díe vō ſofonÿ vō genff loſſen vnd andrÿ ſtett nach jnhalt der erſten
bericht① da mít vnd ſÿ widervm̄ zu͗ der watt jn kouffwiſſ kommē Sínd nach lutt vnd ſag jr kouffbríeffen so ſÿ den vō
Eígnoſſen jn habend 7ć/ alſ der hertzog vō meílland uff ſant ſteffens tag erſtochen ward 7ć/ ano doníȷ́ M cccc͛o lxxvíȷ́ jar
vff den optgenanttē helgē drÿer kûng tag ward der hertzog vō meilland er
F094-006,01 ſtochen vō etlichē ſínneˢ rettē vnd burgrē jn ſant ſteffen kirchē vnd dz wz urſach/ Es begabe ſich dz
der optgenant fûrſt vnd her vō meíllē demſelbē der jn erſtach eín propſtíg zûgeſagt hat wen díe ledig wurde eím ſínner
frûndē zu͗ gebē/ vnd da nū díeſelb bropſtig ledig ward híelt der hertzog nût Sím burger dz er jm zu͗ geſeit hat vnd verlech
nū die pfru͗nd eínnem andrē/ daß vernam nū deˢ burger vnd gieng zu͗ dem hertzog vō meilland/ vnd ward mit dem hertzog
vō der pfru͗nd wegē reden vnd wz nū zornníg alſo begabe es ſich dz deˢ hertzog ouch erzûrnt ward vnd rett zu͗ jm hab ich

dir díe pfru͗nd zu͗ geſagt vnd hab deß gewalt ghept ſo habe jch gewalt díe dír wideˢ zenemē vnd Eínnem andrē zu͗ lichē
vnd dz ích baſſ rede ſo hab ich doch noch den gewalt wol dích an eínnē aſt zu͗ knûpffē laſſen vnd dich erhenckē Rett der
burgeˢ dē tag laſſe mích gott nûmeˢ geleben dz das beſcha͗ch/ vnd gieng damít vom hertzog vō meilland uſſ dem kaſtel
mít betrûptten hertzen 7ć nū iſt zu͗ wûſſen dz diſſer burger rich vnd mechtig an gewalt vnd gu͗tt wz vnd faſt wol gefrûntt
vō Edlen vnd vnedlem der gieng nū zu͗ eínnem graͧffē vnd ſuſt íííȷ́ ſíner frûndē vnd geſellen vnd klagte jnnē diſſe ſach ſo
jm vō dem hertzogē begegnot wz/ da dz ſínne frûnd verhorttent ſchwu͗rend ſÿ alle Sechſ eid zu͗ gott vnd den helgē diſſe
ſach am herzog vō meilland nûmeˢ vngerochē zu͗ laſſen vnd ſo͗lte diſſe Sach jr aller ſach ſín vnd ſchicktend danach eínnem
Scha͗rer der lieſſe ȷ́nnē allē alſo tattend ſÿ dz blu͗t alles jn eín geſchír vnd míſtlotend dz vndereínandrē vnd tranck da der
graͧff vnd der burgeˢ deßglichen díe andren fier dz blu͗tt vnd ſolte diſſ alſo eín zeichē ſin der frûntzſchaft dz ſÿ bín eínandrē
tott vnd lebíndig blibē weltend ane ab tretten 7ć/ It① da nū diſſ beſchach wurdent ſÿ zu͗ ratt dz ſÿ díe ſach uff der helgen
drÿer kûng tag wíe obſtat folfu͗ren weltend So wurder der hertzog vō meíllen nach ſineˢ altē ge=
F094-006,02 wonheitt den barffoſſen ſín ja͗rliches opffer bringē vnd werend ſín alſo uff den tag gewûß dz er nût jm
kaſtel wurd bliben diſſer ratt gefiel nū jnn allē alſo ruſtend ſÿ ſich mít garfil knechten ettlicheˢ hat ob x kna͗chtē etlicher
mÿ̄der ettlicher mer vnd ſtaltend ſich uff den optgemeltē tag jn dz mûnſteˢ vnd nach dem anſlag ſo kam der hertzog vnd
hatt kein harniſch nût an jm alſ er abeˢ formalſ mer hatt vnd gíeng durch ſíne fínd an ſchaden vnd ſtalte ſÿch jn eínnē
ſtu͗l Vnd da er nū alſo ſtand vnd meſſ wil ho͗ren ſo kumpt der burger freffenlich gegen dem hertzog vō meilland gan vnd
tru͗gt eín bríeff jnn ſínner hand jeder man weich dem burgeˢ vnd meínt mencklich erwelte ſuſt etwz ernſchliches mít
dem fûrſtē redē vnd der hertzog ſelbs den der burgeˢ ſuſt faſt gewaltig wz vnd da er zu͗ jm kumpt bûtt er den bríeff dem
hertzogē vnd mit der andren hand zuckt er vō leder vnd ſtach den hertzog vndē bím gemechtē jn alſo ſchreig der hertzog
vō meilland O grímer tod ich bin erſtochen vō ſtunden an ſtachend díe andrē v ouch jn jnn alſo ſtarb er jn der kilchen
vnd dz erſachend nū ſínne dienneˢ vnd zucktend vō ledeˢ vnd erſtachēd den burger an friſcher tatt díe andrē wurdēt alle
gefangē vnd ûbel gemarttrett doch ſo kamēt díe kna͗cht faſt darvō dan ſÿ nûtz vm̄ diſſ ſachē wûſtend ſo mochtend ſy nût
zu͗ fechten komen alſo totte mā díe fûnff am letſten ouch vnd demnach Schlu͗g mā jnnē jr ko͗pff ab vnd ſtackte ſÿ zu͗ eínē
turn uff dem brobet an iſſínē ſtangē hínuſſz dz ſÿ mencklichen ſechen mocht 7ć/ It① vngefarlich darnach jnn xíííȷ́ tagē
ſtarb ouch der pfallentgraͧff bín rín hertzog ludwig 7ć vō dem burgrecht ſo mín herē vō zûrich mít den vō bern/ lutzern/
ſollontoˢ vn̄ friburg gemacht hand merck fûreˢ In dem namē der helgē hochē druÿualtikeitt gott
F094-006,03 uatter ſun vnd helgeˢ geíſtes animā wir der burgeˢ
F094-006,04 meiſteˢ der rat vnd die zweighundert/ der groſſratt vnd die gantzen gemeínde der ſtat zûrich 7ć jn
coſtētzeˢ biſtum̄ bekennēd offenlich vnd thu͗nd kund mencklichem die diſſen gegewirttigē bríeff ſechend oder ho͗rendleſſē
jetz vnd nachmallē/ dz wir mít gu͗tteˢ beſintteˢ volbe=
F094-006,05 trachtunge vnd eínhelligem ratt/ voˢab zu͗ lob vnd eren dem helgen Ro͗mſchen riche v̂nſ ſelber vnd
v̂nſer ſtatt zûrich ewigen nachkommē/ zu͗ troſt nutz vnd fromē/ vnd zu͗ gu͗tt gemeínneˢ eígnoſchaft/ damít wir den̄ den
fromē fûrſichtigē vnd wiſſen ſchulthes vnd ra͗tten gemeínlichen burgrē zebern lutzern ſollontur vnd friburg jn o͗chtland
v̂nſrē beſundrē gar gu͗ttē frûnden vnd trûwē líeben Eidgenoſſen/ vnd ſy v̂nſſ gewant ſínd/ díeſelbē ſchultheſſ ra͗tt vnd gantz
gemeínden/ alſ uor vnd darzu͗ jr ewíg nachkomē/ wir zu͗ v̂nſren getrûwē ewigē vnd lieben mítburgren/ vnd ín v̂nſſer ſtat
burgrecht gu͗tlichen en=
F094-006,06 pfachent/ alſ wir den deß nach derſelbē v̂nſer ſtatt burgrecht zûrich frigheitt vnd gu͗tten gewonheitten
vnd loblichem allten herkommē/ zethu͗nde macht habēt/ vnd jn v̂nſſerē ewigē geſchwornnē pûnden jetlicher ſtatt vnd
yetlichem lande jr burgrē vnd lantlûttē halb ze=
F094-006,07 thu͗nde voˢbehalten iſt/ Enpfachend vnd nemend ſÿ wûſſenlichen zu͗ v̂nſrem rechten/ vnd ewigen mítt
F094-006,08 burgren/ alſo vnd mít ſöllichem rechten vnd gedíngē dz wír vnd v̂nſſer ſtat zûrich ewig nachkomē/
díe jren vnd dz jr/ nū vō diſß hín ewenklich/ wen vnd alſ dick dz zu͗ ſchulden kumpt/ alſ andeˢ v̂nſſeˢ eignoſſen burger/ vn̄
mítbürger/ mít gantzē gu͗ttē trûwē/ ſchûtzē ſchírmē vnd hanthaben ſo͗llend vnd wellēd nach jrem vnd v̂nſrem nutz lob vnd
ere 7ć vnd wz wír nū fûrbaß hín/ burgrechtē oder lantrechtē mít wem dz were an v̂nſſ na͗mend/ dz doch diſſ burgrecht/
Denſelben vor gan ſo͗ll/ ann alle híndernis geferde vnd argliſt/ harjnne gantz uſſ geſcheidē/ vnd veˢmíttē vnd deß alles zu͗
warem feſtē vrkûnd so habend wír denſelbē v̂nſrē getrûwē vnd lieben eignoſſen vnd mítburgren vō bern lutzern ſolontur
vnd fribuˢg jn o͗chtland/ vnd jr ſtettē ewigē nachkomen diſſen bríeff mít v̂nſſer ſtatt jnſigel verſiglett har
F094-006,09 an gehenckt der geben iſt uffrittag der geben iſ voˢ ſant vrbans tag an̄o doní M cccc͛o lxxvíȷ́ jar/ It①
da nū diſſe richtung vnd burgerſchaft veˢnamend die lendeˢ wurdent ſÿ faſt vnru͗wíg vnd meínttend dz diſß jnnē zu͗ tratz
vnd leid beſcha͗chē were vnd beſundeˢ wurdēt ſÿ faſt zorníg v̂ber díe vō lutzern/ vnd meínt=
F094-006,10 tend nût dz ſÿ macht nach kraft hettend ſo͗mliche burg=
F094-006,11 recht mít jemmē zu͗ machen ane jr wûſſen/ vnd willē nach lutt vnd ſag jrē pûndē ſo ſy dan zu͗ſamen
hand vnd ward gar uil vō diſſen díngē gerett/ alſo rittend díe lender zu͗ den fûnffe ſtetten mer den Eín mall/ ee/ mā ſÿ
ho͗ren wo͗lte/ vnd tribend doch diſſ alſ lang biſſ eín tag darvm̄ an geſetzet waˢd/ alſo uff dem tag nam mā díe ſachfûr vnd
ward díe abredung alſo gemacht dz díe obgenempten v ſtett vō burgrecht abſtan ſo͗ltend vnd wz fûreˢ vō land vnd lûtten
gemeín eígnoſſen gewunnēt daran ſo͗ltend ſollontor vnd friburg ouch teillung habē wz aber an barſchaft vnd farender hab
ge=
F094-006,12 wunnē wurd dzſelbe ſo͗lte mā teillen nach fille der lûtten vnd nût nach den o͗rttren diſſe richtūg

namend díe/ v/ ſtett vnd/ v/ lender gu͗tlichen uff vnd ſtu͗ndent alſo vō jr bett wegē vō burgrecht ab 7ć anno doní M
cccc͛o lxxvíȷ́ Iar uff Sant kattrínnē tag wz gar eín groſſer tag zûrich vō fûrſtē vnd herē bottē vō ſtraſpurg baſſer collmer vn
ſchletzſtat vnd vō allen orttē der eígnoſchaft vnd wz den jn dem groſſen pūd wz vnd tagot mā faſt nū vō der brugunſchen
wegē díe dem ouch zwen Erlich Ritteˢ zum tag geſant hattend vnd wertt derſelbe tag xíííȷ́ tag aneínandrē 7ć vnd ward alſo
eín andrē tag an geſetz vff der helgen drÿ kûngē tag na͗chſt komēt/ vnd uff ſant ſteffens tag jm obgemelt① ja r da wa rd
he rtzog galiatz ma ríe pfortzion he rtzog zu͗ meillen jn de r ſtat zu͗ meilland von den ſinnē jn dem mûnſteˢ zu͗ ſant ſteffen
von den ſínnen e rſtochen 7ć wíe dan híeuo r ouch geſch ríben iſt① 7ć Von dem groſſen tag der zûrich was 7ć anno doníȷ́
M cccc͛o lxxvííȷ́ jar da wz der großtag Zûrich vff denſelbē tag ſchickt der kûng vō franckrich ſíne treffenliche Rattzbotten/
vnd kam ouch hertzog reínhart vō luttríngē jn eigneˢ parſon mit driſſíg pferden so kam ouch hertzog ſigmūds treffenliche
ra͗tte namlich hiltbrand raſp her marquart vō ſchellenberg Ritter her antone geiſſberg hanſſ lantz vnd hanß bruchle mít
fiertzig pferden So kamend ouch díe brugunſchen mít víl pferden/ Es kam ouch deß biſchoffs vnd der ſtatt ſtraßburg deß
biſchoffs vnd der ſtat baſſel treffenliche ratzbotten So kamend kollēr vnd ſletzſtat/ deßglichē aber alleˢ eígnoſſen botten
vnd wz jnn groſſen pund was/ ſo kamend ſuſt fíl Erbereˢ lûttē jn botzſchaft wiß díe dem pund nûtz warend vō fûrſten
vnd herē von vō lendren vnd ſtetten dahin geſchickt alſo wz es alſ eín groſſer tag dz es Zûrich bín manßtencken níe Mer
geſechen wz wordēn/ alſo wert deˢſelb tag drÿ wuchen ÿe mā zurreítt/ vnd fieng an jn dem obgen̄t jar uff mētag nach dem
zwo͗lften tag 7ć/ vnd galt eín fr íſchēn ra͗ckholteˢ vogel ge rn íȷ́ ß vnd etlicheˢ me r 7ć/ vnd wa rend alle díng tû r vnd nût
wolfel 7ć vn̄ galt eí̄n eíme r wín wím vō ſelbē ja r gewachſen víííȷ́ ② vō zapffen den nament mín he rrē zu͗ ueˢ ve rſchenckē
den fr o͗mden lûttē 7ć Von dem ſpan So v̂nſſer eignoſſen vō vre mít der herttzogín vō meilād gewunnet① 7ć/ deˢr e rhu͗b
ſich ȷ́m lxxvííȷ́ ja r alſ he rnach ſtatt 7ć Ich uerním warlichen alſo dz der frowen vō meilland lût ſo den an dz tal liffínē
ſtoſſend etwz buwholtz es notur=
F094-006,13 ftig werend zu͗ etlichen bûwen vnd fu͗rend dennach jn Eínnē keſtínēwald na͗chſt bín liffínē gelegē
vnd hûwēt da alſ jn dem jren etwen mengē keſtínēboum índer dz vernamēd nū díe vō liffínē vnd warend zorníg v̂ber
der frowē vō meilland lûtt vnd rettend díe weld gehorttend nût jnnē zu͗/ beſunder dem land odeˢ tal liffinē darwider díe
meillandiſchē Rettent ſÿ hettend díe keſtē
F094-006,14 bo͗um uff dem jrē vnd jn jren welden gehowē vnd nût vff der vō liffínē biettē oder jn jrē weldē beſundeˢ
ſo werē díe weld daruff ſÿ den díe keſtēbo͗um gehowē hetten jrē vnd vō alteˢ har jn dz hertzogthu͗m gan meilland ge=
F094-006,15 ho͗rtt① 7ć deßglichē díe uorgenantē vō liffínē meinttēd ſo͗mliches ſo den díe vō meilland rettend nût
mít der warheitt fûr zu͗ bríngē vnd alſo wolt jetliche partÿ recht haben vnd gewunnēd alſo níd vnd haſß zu͗ſammē Vnd alſo
fu͗rend die vō liffínē zu͗ v̂nſrē eígnoſſen vō ure vnd klagtend ȷ́nnē diſß ſach vnd machtend ouch díe ſach groſß vnd dz ích
hie nū uíl ſchribēßerſpar So kame es dar zu͗ dz ſy ſich der ſach ſo uíl belu͗dēt vnd der frowē vō meilland jr abſagung tattend
vnd lûffend fil jungeˢ geſellē uſſ dem land vre dennē vō liffinē zu͗ hilff diſſ alles veˢnamēd nū díe eignoſſē vnd ſatztend tag
zwuſchē der hertzogínē vnd den̄ von vre gan kur mer den eínnē aber díe vō ure woltēd nût jr willen jn díe ſach gen dz mā
ſy richte vnd mu͗ſtēs alſo vngeſchaffet alle eígnoſſen von kur wiewol etliche ſagend daſſ die frow von meillen faſt ungern
wider díe eígnoſſen ted mā ſeitt fûrwar dz ſÿ begertt Eínſſ vndersgangs jn jrem coſtē den zu͗ thu͗n uff den welden ſo den
die keſtenbo͗um jn gehowen werend/ vnd funt ſich den dz díe weld nût deß wirdígē ſtift zu͗ meilād werend vnd ȷ́n jren
hochen vnd nídrē gerichten vnd bietten legínt ſo ſo͗lte díe ſach uff gemeínnē eignoſſē ſtan vnd wz ſÿ ſich den vm̄ díe bo͗um
bekanttend dem welte ſÿ getrûllich nach gan vnd den vō ure díe bo͗um faſt gern bezallen 7ć Fund ſich aber dz díe weld
jrweˢnd daríne den die jren díe keſtenbo͗um jn gehowen hettend hofte ſÿ wol/ mā rette mít den vō vre ſÿ vnbekûmbrot
an dem jren zu͗ laſſen/ aber es moch nût ſín beſunder manttend díe vō vre alle eígnoſſen vm̄ hilff vnd bÿſtand wider díe
obgenantten hertzogínē vō meilland deß nū gemeín eígnoſſen nacher vnd noch uff denhûttigē tag gro͗blichen engeltens
an dem zol ſo den díe v̂nſren zolfrig vſß v̂nſrē landē fu͗rend vntz gan B Meilland an der ſtat graben wie den dz capittel wiſt
vnd ſeit Das da geben ward vff v̂nſſer liebenfrowen anbínt Im o͗gſten anno donÿ Mͦ cccc͛o lxvȷ́ jar/ Vnd nach der manūg ſo
den v̂nſſre eígnoſſē vō ure gethan hattend Ruſtend ſich mín heren von zûrich mít Mͦ manē vnd zugend dennē vō ure ſo
den am erſtē uſſ zogē warēt nach mít v̂nſſer ſtatt fenlín vnd wz deß zûgs hoptmā abeˢ her hauſſ waldmā alſo zog da mínnē
herē vnd den vō vre díe andren o͗rtter nach/ alſo gíenge es nûtt allen geſellē wol den jren wol ob lx knechten vō eínneˢ
lowínen vm̄ kamend jmgotthartt mít ſeín=
F094-006,16 roſſen vnd wz ſÿ hatten vnd alſ nū alle o͗rtter an der mo͗nſſbrugē zu͗ſamē kamentt machtend ſÿ jr
ordnūg vnd wurden zeratt fûreˢ gan bellentz zu͗ Zûchen vnd alſ ſÿ nū vnwítt vō bellentz kamēt hattend ſich etliche Reiſſige
lamartē haruſſ vō bellentz gelaſſen vnd woltend díe tûtſchē beſchetzē alſo vngefarlichē begegnotend ȷ́nnē díe eígnoſſen
vnd ſatztend nū an díe lamparteˢ Vnd jagtend ȷ́nnē díe eígnoſſen nach vntz fûr bellentz an dz tor/ alſo trucktend jnnē díe
fu͗ſſknecht ouch nach vnd ge=
F094-006,17 wunnēd jnnē díe ríngmur zwuſchend dem eínnen̄ ſloſſz vnd dem berg bín der mo͗uß ab vnd machtend
da durch díe muˢen ein groſſ loch dz mā wol dar durch mocht karen vnd ſoumen wíe man wolt① demnach lagend etliche
ro͗ſcher kna͗cht an dem ſtetlin vnd ſturm=
F094-006,18 pſtend dz/ vnd íſt nût míndeˢ werend etliche nût/ jm feld voˢ bellentz geweſſen/ der den gar uíl gu͗tz
dar
F094-006,19 jnnē hattend/ vnd uílícht deßſelbē beſorgtē dz sÿ darum̄ wer̄dkommē wo mā es mít ſturm erobret
hette/ So wer bellentz gewunnē worden/ der ſchreíg nū eíneˢ den hoptmā vō Zûrich an vnd rett erwelte biderb lûtt fur

fu͗ren vnd vn̄ bríngē/ da ſprach deˢ hoptmā den tag wil ích meíneˢ gleben/ dz ich jennē keín bider
F094-006,20 mā uerfu͗ren welle vnd ſol ouch dz kein bideˢmā mít deˢ warheitt níemeˢ von mír redē alſo ließ er vnd
mencklichen vom ſturm̄ vnd ſchlu͗gend ſich fûr bellentz Zu͗ feld 7ć vnd alſ ſÿ nū etliche tag jm feld voˢ bellentz lagend/
ward es uſſ der maſſen kalt dz mencklchē erfrûrē wolt Vnd wz da ouch groſſer mangel an ſpiſß vnd an andren díngē díe
mā nût ſoumē mocht v̂brē gotthart voˢ ſchne vnd vnwetter/ da wundent díe eígnoſſen zu͗ ratt díewill Es ſo kalt wer dz
níemē wol mo͗chte bliben Ouch mangel an ſpiß vnd andrē díngē wer ſo ſo͗lte mā dz feld rumēn vnd widervm̄ heím zu͗chen
vnd alſo ru͗wē biſß zu͗ uſtagē dem ratt ward alſo gefolget vnd zig edeˢrmā wider heím vnd diſſ beſchach vm̄ aller helgen tag
jm lxx vííȷ́ jar Vnd alſ nū díe eígnoſſē kamend gan girniſß da wurdēt Sÿ zu͗ ra͗tt dz mā jm dorff gnmiſſ gí rniſ zu͗ lantwer
ſo͗ltt laſſen lígen/ vȷ ͨͦ mā damít vnd díe meillandiſchē dem land liffínen̄ keín ſchaden thu͗n mo͗chte vnd alſo líeſß mā da vȷ́ ͨͦ
knecht vnd derē wz nū bín/ ȷ/ͨ von zûrich vnd alſ díe eígnoſſen vſſ dem land liffínē v̂ber den gotthart heín zogen warend/
begabe es ſich dz der caí=
F094-006,21 to͗nÿ vō meilland mítſampt ettlicheˢ ſínneˢ landes herē wol bín/ xv Mͦ mannē jm hertzogthu͗m zu͗
meilland ge=
F094-006,22 ſamlet hatt/ vnd hatt nū wol nū wol uernomē wíe díe eígnoſſen dz feld gerumpt hattend vnd ſÿ heim
zogē warend/ ſo hatte er ouch vernommē wíe ſÿ vȷ ͨ kna͗cht Zu͗ gírniſß verlaſſen hattend díe da zu͗ gegēwer ligen ſoltend vnd
ward alſo mít ſínnē landesherē zu͗ ratt díe
F094-006,23 ſelben zu͗ ſu͗chē vnd díe ze ſtraffen/ alſo machte er zwē huffen vnd zog mít dem eínnē huffen dz er
kam vō o͗rgent durch dzſelb tall mít dem andren zûg zog er vō bellētz v̂ber díe mo͗uſſbrugē fûr dz klo͗ſter hínuff vnd diß
beſchach nū am morgen fru͗ am zechenden tag nach alleˢ helgen tag Vnd alſ ſÿ nū zu͗ dem dorff girniß nackan nach kamēd
wz es faſt ſtarck verbolwercket vnd fundē da etlich der eígnoſſen kna͗cht an der wacht die lu͗ffend nū ȷ́n dz dorff vnd
wacktend díe andrē alle alſo lûffend jre etliche gantz nacket hínuſſ zu͗ den bolwercken vnd behu͗bend díe mít gewalt biſſ ſÿ
ſich jm dorff gantz angleittend vnd ſich geruſtend da verſatztend ſÿ díe obren wacht vnd bol=
F094-006,24 werck mít etlichen knechten díe v̂brígē wurdent zu͗ ratt dz ſÿ díe walchen weltend an griffen/ alſ
beſchach/ vnd ordnotend díe bûchſſenſchûtzen an ſpitz vnd zugend jnn dem […] gottes gar kecklichen an die lumbardeˢ
mít eínnem redlich angriff vnd erſchuſſend jren uíl den es am ſelben end eng vnd ſtotzig den berg zum klo͗ſterlín ab iſt/
vnd dz fuͦßfolck mer fortteílß hatt den díe reiſſigē/ alſo namēt díe lampaˢter díe flucht/ vnd jltend jnnē díe vō girníß nach
vnd ge Erſchlu͗gend ȷ́rē ob xíííȷ́ ͨ walchē/ e/ ſÿ v̂ber díe mo͗ß mo͗chtend kommē vnd ertrunckend jrē garfil jn dem
F094-006,25 ſelben waſſer vnd da ſÿ vntz an díe brugē kamnend belibend der eígnoſſen kna͗cht ſtíl ſtan vnd zugend
nût darûber Wō es ȷ́nnē nût zu͗ thu͗n wz alſo zugend ſÿ díe totten uſſ vnd fundē gar uíl gu͗tz bín ȷ́nnē ſÿ gewunnēt ouch fil
ſcho͗nneˢ pferden díe ſÿ demnach vndeˢeínandrē teiltend vnd zugend mít fro͗udē alſo wideˢ gan girniſß It① diſſ ſtu͗nd nū
an biſß vm̄ díe wíenna͗cht dz alweg díe vȷ ͨ kna͗cht faſt zu͗ gírniß lagend/ da vernam der kûng vō franck=
F094-006,26 rich den vnwillen vō krieg so den díe frow vō meiland vnd díe eígnoſſen wider eínandrē fu͗rttend/ vnd
warend jm diſſe ſachen vaſt leid/ alſo ſchickt er zeder frowē vō meilland vnd zu͗ den eígnoſſen eínneˢ ſinneˢ traffen
F094-006,27 lichen ratͧtzbotten vnd befalche dem diſſe krieg zu͗ richtē vnd alſo wurdentt tag geſetzt gan lutzern/
vnd uff den
F094-006,28 ſelben tag kamnent garfil roſch roſſtûſcher vnd andre koufflût díe jr ſach ouch nût woltend gericht
laſſen blibē eſſ were den ſach dz jnnē díe hertzogín vō meillen jren gelittnē ſchaden wo͗lte ablegē ſo ſÿ dan formalß vō
jrem herē dem hertzogē es wer jm bÿaſß zu͗ kum zu͗ meilland oder an andren̄ ortten vō ſinneˢ bottē wegen enpfangen
hettend/ alſo ward eín andren tag Ban lutzern an geſetz vm̄ faſnach vff wz tag eß aber geweſſen iſt mír nût me wûſſend
uff denſelben tag allen anſprechrē ſo den an hertzoḡ vō meiland ſo͗lliche anſprûch wíe uorſtat kommē ſo͗ltend vnd jr klag
voˢ deß kûngs vō franckrich① botſchaft ouch den eignoſſen ſo den darzu͗ geordnut werend thu͗n vnd ȷ́r ſchuld ȷ́n geſchrift
ſetzē es were vm̄ coſtē ſchadē oder houpt
F094-006,29 gu͗t① 7ć/ híe ſagt diſſ bu͗ch wíe allē klegrē Eín tag gan lutzern jn ſtat geſetz ward vnd da jetlicheˢ
ſín anſprach jn geſchrift gab vnd jr ſchuld gabentt vnd demnach den franckrichiſchē botten gan meíllen zû der hertzogē
ſanttent mít den an=
F094-006,30 ſprachen 7ć Vnd alſo derſelb geſetz tag kam kammend ouch da gar uíl kleger vnd klagt eínneˢ diſſ der
ander daß vnd brachtēd jren koſten ſchadē vnd hoͧptgu͗tt jn geſchríft So ſÿ den vō dem optgemeltē hertzogē vō meiland
meíntend enpfangē haben es wer jm bÿaſſ zu͗ kum meilland oder an andrē ſtetten/ vnd íſt nût míndeˢ den dz dêt da
etlichen vnd der eben fil mít ſchla͗chtē liederlichē anſprachē kamēd vnd da gar fil fordrentend/ alſo ſaß der bot vō franck
F094-006,31 rich vnd díe Eignoſſen ſo den darzu͗ geordnut warend v̂ber die klegten vnd ſchlu͗ge mā dz gelt ſo den
die uoˢ gemeltē roſtûſcher vnd koufflût fordrentend zu͗ſammē dz traff ſich nū etwz ob ííȷ́ Mͦ guldín demnach reid der
frantzo͗ſchis bott zu͗ der hertzogín vō meilland vnd bracht jr díe klegtē ſo den uff jrē herē ſelgē gethan wz/ der
F094-006,32 ſelben klagtē alleˢ wolt ſÿ nût ho͗rē tenckē da gewaltſamte ſich der bott vō franckrich ob ſach were
dz er an eígnoſſen die gu͗ttÿkeitt fûndē mo͗chte dz ſÿ den jm erloupte ein ſtrich durch díe ſum zu͗ thu͗ ſo mu͗ſte ſÿ den
ſchuldnerē xvͦͨ guldín geben damit vnd der vnwil hínweg gethan wurd 7ć alſo wolt ſÿ ouch nût deß willig ſín da nam ſich
der bott gewaltz an mít den/ xvͦͨ/ guldín vnd ſeitt jrē dz jr ſȳs herē deß kûnigs will wer/ dz ſÿ ſich mít den eignoſſen richten
laſſen ſo͗lt/ jm wer ouch vō jm befolchē dz er for nût wider heím komnē So͗lt/ alſo begab ſich noch den díe hertzogin díe/

xv/ hundurt g① zegeben vnd die zebzallē mít gedíng͗ wz nū vō eígnoſſen oder den jrē gan meillāt von kouffmāſchaft vſſ
jren landē gefu͗rt wurde dz den nût jnn eignoſſen gemacht oder gefallē were alſ fedrē wullen vnd andere kouffmāſchatz dz
ſo͗lt fûrer nût mer zolßfríg farē beſunder den geben díe andren ſtuck welt ſÿ beliben laſſen wíe ſÿ dan jn den altē kaittlen
vn̄ Epiſtlen ſtu͗ndent/ da dz der bott von franckrich er
F094-006,33 hortt hette er gern geſa͗chen dz die hertzogín dz nût gethan hett vnd es bín dem altē kaittel het laſſen
blibē dz wolt Sÿ nū ÿe nût thu͗n/ vnd wolt je líebeˢ mít den eignoſſen jn krieg vnd vnwillen beliben alſo reid deˢ bott wider
jn díe eígnoſſen vnd warb vm̄ eín andrē tag/ 7ć/ abeˢ von eínneˢ tagſatzung gan lutze rn alſo ſatzt mā tag gan lutzern/ dahín
kam̄ der bott von̄ franckrich/ vnd andre bottē vō allē orttē/ díe den for ouch bín díſſen dingē geweſſen warend/ dennē
ſeitt deˢ bott wz er an der frowē vō meilland fundē hett/ vnd mo͗chtend ſuſt nût witter fíndē den wíe for ſtatt vnd hette
er ſich der fûrſtín noch dennocht/ gewaltz an genomē alſ uíl alſ vm̄ díe xvͨ/ guldín/ vnd were doch wideˢ allē jr willen/
weder víl nach wenníg zu͗ geben/ vnd vō deß alten caittes wegē/ ſo jr her vnd fûrſt gemacht hette/ jm lxvj jar/ welte ſÿ
halten vntz an dz ſtuck ſo den̄ den zol bero͗rē íſt/ dz die eígnoſſē vnd wer zeden acht o͗rttrē gewand íſt/ dz dieſelben gantz
zolßfrigē farē ſo͗llend vnd dz biſßhar alſo gebrucht ha͗bend/ es were vō wz kouffmā
F094-006,34 Schatz vnd dz genempt werden mo͗cht/ deßſelben artickelß halb íſt jr meínūg alſo/ wz jn der
eígnoſchaft gefallen vn̄ gemacht eß ſÿe leder fel anckē zigeˢ ka͗ſſ Roſſ vnd anders nûtz uſſ genomē/ dz nū dzſelb vō allen
dennē ſo den uſſ der eígnoſchaft bûrtíg ſínd ald ſuſt zu͗ jnnē gewant/ daß den díeſelb kouffmāſchatz noch fûrer zolßfríg
vntz gan meilland an graben gan ſol/ ob aber ſach wer dz jemmē von der eígnoſchaft andre kouffmāſchaft durch jr land
hín jnn gan meilland fu͗ren welt/ ſo den nût jn der eig=
F094-007,01 noſſen land gemacht iſt/ dz mā dasſelb eß ſÿe fedrē wullen/ oder anders alſ zollen ſo͗llen nûtz uſſ
genomen So bald vnd man den jre zo͗l begriffen wírtt alſ andeˢ lûtt① Vnd dz wer nū der frowē meínūg/ vnd welte ÿe nûtt
wítteˢ verwilgen jn diſſe ſach zu͗ reden/ den ſÿ zum erſten meínt gantz vō kaittel zu͗ fallen/ vnd meínt mā hette dz kaittel
an jr vnd jrē kinden gantz v̂berſa͗chē vnd wer dem nít nach gangen/ alſ aber ír begerē were/ doch ſo hab ich díe ſach mít
not vnd arbeitt ûberkommē/ dz mā mír veˢwilgett hat wie den obſtatt① vnd mit mer worttē ſo den der frantzo͗ſſis bott
den eígnoſſen ſeitt/ wíe er es da gehandlet hett/ alſo dz ich nū diſſe ſach kûrtzre namēd díe eignoſſē den friden vff/ vnd
ward alſo vō beden barttÿen veˢ

